
Rhagair 

Mae'r Adroddiad Blynyddol hwn yn cofnodi'r hyn a gyflawnwyd gan yr Academi wrth iddi gychwyn ar ddegfed flwyddyn ei gwaith fel asiantaeth hyrwyddo llenyddiaeth Cymru. Ynddo, caiff y darllenydd dystiolaeth bod ei gweithgareddau'n dal i ehangu ac y bu cynnydd cyfatebol yn ei hadnoddau, o ran pobl ac arian. Mae'r ffaith bod yr Academi yn darparu rhaglen sy'n ysbrydoli cymaint ac a gyflwynir mor raenus yn tystio'n huawdl i ansawdd y Prif Weithredwr a'i staff. Nid gormodiaith yw dweud iddi dyfu'n batrwm o sut y dylai asiantaeth o'r fath weithredu, gan dynnu ar bwrs y wlad i ddarparu gweithgareddau sy'n cyfoethogi bywydau llu aneirif o bobl. Mae'r Academi'n gwneud cyfraniad hanfodol i'r celfyddydau, gan annog gweithgareddau llenyddol o bob math, a hynny ymhlith ymarferwyr ac aelodau o'r cyhoedd, a’r rheiny’n weithgareddau o safon uchel. A barnu wrth yr adroddiad hwn, mae llenyddiaeth yng Nghymru yn bur iach. 

Yr her a wyneba'r Academi yn awr yw ehangu ei gwaith er mwyn ymateb hyd yn oed yn well i anghenion pobl Cymru. Mae angen inni ganolbwyntio ar feysydd gweithgaredd fel llenyddiaeth plant neu lenyddiaeth i leiafrifoedd ethnig neu leiafrifoedd eraill trwy recriwtio staff sy'n ymroi'n benodol i hynny. Mae angen hefyd inni barhau i broffesiynoli'r ffordd yr ydym yn ein marchnata ein hunain; nid peth hawdd yw trafod cannoedd o weithgareddau dros gannoedd o ganolfannau ddydd ar ôl dydd, wythnos ar ôl wythnos; ac mae'n anos fyth tynnu themâu ystyrlon ohonynt. At hynny, mae angen inni ymateb i bwysau i ehangu cynlluniau fel Awduron ar Daith ac ysgoloriaethau i awduron. Nid yw ein cyllideb bresennol yn gallu ateb y gofynion, ac mae hynny'n peri rhwystredigaeth fawr i ymgeiswyr ac i weinyddwyr.

Mae dwy her arall yn aros: yn gyntaf, defnyddio ein cylchgrawn rhestru, A470 yn lefain i ymdrechu'n ddwysach i greu effaith ehangach i ddigwyddiadau llenyddol Cymru; ac, yn ail, annog sefydlu lle i lyfrau Cymru yng Nghanolfan Mileniwm Cymru fel estyniad naturiol i bresenoldeb Canolfan Glyn Jones yr Academi yno ac i ategu ein defnydd cynyddol (a thra amrywiol) o'r we.

Bydd cyllid yn allweddol. Dros y blynyddoedd, ein prif noddwyr fu Llywodraeth y Cynulliad a Chyngor Celfyddydau Cymru, yr ydym yn mwynhau perthynas ragorol â'r naill a'r llall. Rydym yn ddiolchgar iddynt am y gefnogaeth fawr a gawsom ganddynt. Credaf inni ad-dalu eu hymddiriedaeth yn llawn. Ond mae'n bryd cael newid sylweddol mewn cyllid ac, o ganlyniad, yn y disgwyliadau a anogwn. Rhaid i ddatblygiadau'r dyfodol gyfateb i'r hyn y gofynnir yn deg amdano. Heb os, mae'r rhaglen a ddisgrifir ar y tudalennau canlynol yn gwneud yr Academi yn un o'r llwyddiannau mwyaf cyffrous i ddeillio o Gymru mewn blynyddoedd diweddar. Mae'n bryd symud i'r gris nesaf.

 
John Pikoulis

Foreword 

Another year of success based on hard work. We have by now long settled into the Millennium Centre and are working together with the other arts bodies there.

There has been quite a quake in the cultural world, but the winds at present are subsiding, although at the time of writing there is no certainty which party or parties will be governing.

The idea of our being consumed by the government has died a death, and the current relevant minister, Carwyn Jones, has promised to put art at the top of his political agenda.

The production of the Welsh Academy Dictionary was a difficult process, and its success has been phenomenal. It is one of the Academi's greatest contributions to our culture. This year, another great contribution, The Encyclopoedia will see the light of day. The production of this volume has posed a great many difficulties too, but thanks to the editors and to the Academi's patient and hard-working staff, the work is progressing through press at this moment. 

Those are the great and important milestones, but we must also remember all the work, large and small, being done as we sponsor and develop literary activities throughout the country.

We only need a little more funding to be able to expand the work to reach and serve every community and area in the whole country.

Thanks to all the staff for their commitment and for their love of literature.

Harri Pritchard Jones

Adroddiad Blynyddol yr Academi 

2006 -2007

Roedd y llynedd yn flwyddyn fawr i'r Academi. Cyflwynwyd rhaglen fwy nag erioed o'r blaen: penodi Bardd Cenedlaethol newydd, Llyfr y Flwyddyn yn anterth ei nerth, Tafwyl, Llenyddiaeth yng Nghymru yng Ngŵyl y Gelli, tair o Wobrau Cymru Greadigol i awduron, ein partner Tŷ Newydd yn ailagor i fanllefau o gymeradwyaeth, a gweithgareddau llenyddol yn blaguro'n doreithiog yng Nghanolfan Mileniwm Cymru ac yng Nghanolfan Glyn Jones yr Academi ei hun o'i mewn. Mae'n debyg i ragor o bobl yn 2006 sylweddoli arwyddocâd llenyddiaeth i Gymru nag ar unrhyw adeg ers marw Dylan Thomas neu ers ysgrifennu Llyfr Du Caerfyrddin. 

Un o'r prif resymau am hyn oedd gallu cyson yr Academi i gyflawni. Roedd llawer hefyd yn ddyledus i Lywodraeth Cynulliad Cymru a benderfynodd yn gynnar yn ystod y flwyddyn y byddai'n rheoli'n uniongyrchol nid yn unig brif Gwangos Cymru fel y Bwrdd Croeso ac Awdurdod Datblygu Cymru ond rai llai fel y Llyfrgell Genedlaethol, Amgueddfa Genedlaethol a Chyngor Celfyddydau Cymru (CCC). Byddai'r egwyddor hyd braich o ran cyllido'r celfyddydau yn cael ei haberthu er budd rheoli uniongyrchol, darbodion maint ac, fe ofynnir inni gredu, egwyddor democratiaeth. Pan wrthwynebodd nifer o'r cyrff llai a oedd ar fin cael eu traflyncu a phan aethant ati wedyn i ddadlau'n llwyddiannus dros barhad annibyniaeth ar sail eu statws elusennol neu oherwydd iddynt gael eu creu o dan Siarter Frenhinol, trodd Gweinidog y Celfyddydau ei sylw at waith llunio polisïau Cyngor y Celfyddydau ac at rai o'i brif gleientiaid. Câi'r gwaith o lunio polisi ei lyncu gan Barc Cathays, a chlustnodwyd y Chwech Mawr (Opera Cenedlaethol Cymru, Cerddorfa Genedlaethol Gymreig y BBC, Diversions, Cwmni Dawns Cymru, Theatr Clwyd, y Theatr Genedlaethol a'r Academi) i gael triniaeth arbennig. Byddai'r sefydliadau hyn yn cael eu tynnu allan o'r gyfundrefn gyllido hyd braich yr oeddent wedi ei mwynhau am ddegawdau a'u trosglwyddo i ofal gwasanaeth sifil Cymru. I bob pwrpas, byddent yn cael eu hariannu'n uniongyrchol gan y Gweinidog. Ni fyddai'r pellter rhwng gwleidyddiaeth a'r celfyddydau bellach yn diogelu rhyddid mynegiant, rhyddid yr ysbryd a rhyddid i weithredu. 

Yn y pen draw, fel y gwyddom, methu a wnaeth y cynllun a dychwelwyd cyllido'r Chwech Mawr i'r man y daeth ohono. Ond am bron i flwyddyn gron, bu trafod y celfyddydau a'u harwyddocâd i Gymru yn fater o dragwyddol bwys yn ein cyfryngau. Prin yr âi wythnos heibio heb ryw ddatblygiad newydd, cyfres newydd o storïau yn y Western Mail neu ddadl newydd ar y teledu. Oherwydd hyn cafodd yr Academi ac, o ganlyniad, llenyddiaeth ei hun, gryn sylw. Mae'r materion a godwyd gan Weinidog y Celfyddydau, Alun Pugh yn dal heb eu datrys. Mae'r adolygiad cynhwysfawr a gomisiynwyd gan y Llywodraeth i gyllido'r celfyddydau yng Nghymru, a gynhaliwyd yn sgil cynigion Alun Pugh, bellach wedi adrodd. I raddau helaeth, mae wedi cefnogi parhau â'r egwyddor hyd braich, ond ni weithredwyd ar yr adroddiad hyd yma. 

Bu'r Academi'n hir ymgyrchu dros broffesiynoli ysgrifennu yng Nghymru ac yn arbennig dros gynnydd yng ngwerth y taliadau a roddir i awduron. Os telir digon i awduron iddynt allu ennill bywoliaeth o'u galwedigaeth neu o leiaf iddynt ennill cymaint â'u cyd-awduron dros y ffin, yna bydd celfyddyd yn gyffredinol yn elwa. Nid cenedl o gybolwyr amatur y dylem fod. Bellach mae CCC wedi derbyn y strategaeth hon a'i hymgorffori yn eu cynigion ar gyfer cyllid yn y dyfodol. Go brin, er hynny, y bydd llawer iawn o arian newydd yn dod i gyfeiriad y celfyddydau yn y tymor byr. Bu incwm y Loteri'n lleihau ers cryn amser a bydd yr hyn sy'n weddill yn awr yn cael ei frigdorri’n sylweddol er mwyn talu am Gemau Olympaidd 2012. Bydd ariannu prosiectau celfyddydau newydd yng Nghymru a chynnal cymorthdaliadau ar y lefelau presennol, fe'n sicrheir, yn anodd. 

Mae materion hawlfraint, y pwnc difyr hwnnw, bron yn sicr o fod yn fwy amlwg yn y byd llenyddol yn y blynyddoedd sydd i ddod. Ychydig iawn sy'n deall goblygiadau hawliau digidol a rheoli'r hawliau hynny yn y byd llenyddol yng Nghymru lle mae'r awydd i ymddangos mewn print ni waeth beth yn aml yn tra-arglwyddiaethu. Gwneir hyn yn aml er mwyn cael enwogrwydd, clod, neu er budd y diwylliant, ac fel rheol heb unrhyw gydnabyddiaeth ariannol. Ychydig iawn o dâl y mae'r lliaws o Nights for the Unpublished newydd a geir y dyddiau hyn yng Nghymru, lle bydd egin awduron yn cyflwyno eu gwaith i gynulleidfaoedd newydd, yn ei gynnig. Ac eto mae mwy na digon yn cyfrannu atynt bob amser. Mae ein prif gylchgronau – Taliesin, New Welsh Review, Planet, Barn, Poetry Wales – i gyd yn talu i'w cyfranwyr. Ond mae hefyd nifer o gyfnodolion, a byddai eu henwi yn wrthun, nad ydynt yn talu dim. Mae’r diwylliant ysgrifennu am ddim yn dal i ffynnu yng Nghymru. Mae'r argraffwyr yn cael eu talu wrth gwrs. Felly hefyd y gwerthwyr llyfrau, y gweithgynhyrchwyr papur, y dosbarthwyr a hyd yn oed y llyfrgellwyr sy'n rhoi benthyg y pethau hyn. Ond mae'r awduron ymhell i lawr y rhestr o ran cael tâl. 

Daeth Hawliau Digidol i'r amlwg gyda phrosiect dymunol Llyfrgell Genedlaethol Cymru i ddigido holl gynnyrch cyfnodolion Cymru yn yr ugeinfed ganrif. Bydd prosiect Cylchgronau Cymru yn trefnu bod holl gynnwys cyfresi cyfan o gyfnodolion, llenyddol ac fel arall, ar gael. Bydd gwaith a fu ar goll am flynyddoedd ar silffoedd tywyll ar gael unwaith eto, a hynny heb ddim cost i'r darllenydd. Ni thelir unrhyw ffioedd hawlfraint. Disgwylir i awduron roi caniatâd er budd y diwylliant neu er clod personol. Os nad ydynt yn dymuno cymryd rhan, gallant wrthod gadael i'w gwaith ymddangos. Disgwylir mai ychydig fydd yn gwneud hynny. Bydd manteision prosiect o'r fath i Gymru ac i Lenyddiaeth Cymru yn anfesuradwy wrth gwrs. Cylchgronau y tro yma. Llyfrau nesaf. 

Dylai'r dyfodol, fodd bynnag, gael ei reoli'n wahanol. Mae'r Academi'n annog awduron i ddod i gytundeb â'u cyhoeddwyr – gan gynnwys cyfnodolion – sy'n cynnwys hawliau digidol: ffi uwch yn awr yn gyfnewid am ganiatâd i ddigido yn y dyfodol. Mae peth gwaith llenyddol eisoes ar gael i'w lawrlwytho o leoedd fel iTunes ac o byrth rhyngrwyd eraill. Mae fersiynau electronig o lyfrau (e-lyfrau) ar gael fwyfwy (er nad ydynt efallai'n cael eu darllen yn helaeth). Mae cyhoeddwyr masnachol yn ystyried y ffyrdd y mae'r farchnad yn newid: – argraffu yn ôl y galw mewn mannau gwerthu, llyfrau clawr papur i'w prynu o beiriannau argraffu mewn siopau ac archfarchnadoedd, copi caled a chyhoeddi digidol ar gael gyda'i gilydd yr un pryd ar gyfer teclynnau llaw a ffonau symudol. Bydd angen i awduron wneud yn siŵr bod eu contractau yn cynnwys y posibiliadau cynyddol hyn a'u bod yn cael tâl digonol. Mae'r genhedlaeth nad oedd yn gwybod am ddim ond byd print hen ffasiwn yn crebachu. Disgwyliwch newidiadau cyn diwedd y degawd a fydd hyd yn oed yn fwy arwyddocaol yn y ffordd y mae cyhoeddi'n gweithio.

Uchafbwyntiau'r Flwyddyn

Nid yw llenyddiaeth fel rheol yn enwog am gynyrchiadau enfawr, ond bu nifer yn 2006-2007. Yn gyntaf ailagorodd partner yr Academi, Tŷ Newydd, y ganolfan breswyl i lenorion yn Llanystumdwy, gan dderbyn cymeradwyaeth wresog ar ôl ailadeiladu helaeth. Yna aeth Gwobr Dylan Thomas EDS, y wobr fwyaf gwerthfawr yn y byd i lenyddiaeth, a gwobr y mae'r Academi wedi ei chefnogi o'r cychwyn, i un o awduron newydd disgleiriaf Cymru, Rachel Trezise. Penodwyd Bardd Cenedlaethol newydd; aeth y pencerdd o Flaenau Ffestiniog, Gwyn Thomas, ati ar unwaith i roi Cymru yn ei lle â cherddi am Heddlu Gogledd Cymru, Kyffin Williams a geiriau sarhaus ar y cae pêl-droed. Roedd Gwobr Llyfr y Flwyddyn, yn ei phedwaredd flwyddyn o dan reolaeth yr Academi, yn fwy ac yn fwy poblogaidd nag erioed. Yr enillwyr oedd Robert Minhinnick am To Babel and Back (Seren) a Rhys Evans am Gwynfor: Rhag Pob Brad (Y Lolfa). Ffynnodd gwyliau a oedd naill ai wedi eu neilltuo i lenyddiaeth neu a oedd yn cynnwys elfen o lenyddiaeth ledled y wlad: Tafwyl, Green Man, Gŵyl Dylan Thomas, Bedwen Lyfrau, Gŵyl Tŷ Newydd. Daeth Gŵyl Llên y Lli yr Academi ei hun â'r Bardd Llawryfog, Andrew Motion am y tro cyntaf i'r un llwyfan â Gwyn Thomas, Bardd Cenedlaethol Cymru. Ffynnodd digwyddiadau a gweithgareddau llenyddiaeth ym mhrif ganolfan gelfyddydau Cymru, Canolfan Mileniwm Cymru. O ganlyniad i gynhadledd yr Academi, Annwfn, yng ngorllewin Cymru, bu glan-y-môr yn y gaeaf yn fwy poblogaidd nag erioed o'r blaen. Profodd Nights for the Unpublished fod cronfa Cymru o awduron addawol mor fawr ag y bu erioed, er gwaethaf deng mlynedd o ddarpariaeth newydd a chynyddol. Dathlwyd mawrion ysgrifennu Cymreig yn Saesneg eleni gyda nosweithiau wedi'u neilltuo i waith Leslie Norris, Mercer Simpson a Raymond Garlick. Dathlodd Sgwadiau Sgwennu'r Academi i Bobl Ifanc ddengmlwyddiant a symudodd testun yr hir ddisgwyliedig Wyddoniadur Cymru o'r diwedd o'r cam ysgrifennu i'r cam golygu. Cyhoeddir y gwaith mawr ym mis Tachwedd 2007. Wrth gwrs, bu llawer rhagor. Ceir manylion llawnach yn ddiweddarach yn yr adroddiad hwn.

Rheolaeth a Staff 

Yn ystod 2006-2007 collodd Ymddiriedolwyr yr Academi, y Bwrdd Rheoli, un aelod, John Osmond, a aeth wedi cyfnod maith o wasanaeth i fyd gwleidyddiaeth, ac enillodd ddau aelod newydd: y bardd, yr awdur a rheolwr cynnwys gwefan y BBC, Grahame Davies a'r awdur a'r beirniad Hazel Walford Davies. Ar ôl tair blynedd fel Cadeirydd gadawodd Simon Mundy Banel Ysgoloriaethau'r Bwrdd Rheoli. Cymerwyd ei le gan Gwen Davies. Ymunodd Kathryn Gray â'r Panel.

Cymerodd Dirprwy'r Prif Weithredwr, Lleucu Siencyn absenoldeb mamolaeth, gadawodd y Swyddog Llenyddiaeth, Mererid Haf Griffiths i deithio'r byd ac aeth y Gweinyddwr, James Bird i gychwyn ar yrfa ag elusen y BBC, Plant Mewn Angen. Dyrchafwyd Elinor Robson yn Rheolwr Gweinyddol ac ymunodd Sian Teleri Davies â'r staff fel Swyddog Llenyddiaeth, a Ciron Gruffydd ar gontract tymor byr.

Mae'r Academi'n dal i gael cymorth hael tuag at hyfforddi staff oddi wrth GO Cymru. Â chymorth Prifysgol Abertawe a Gyrfa Cymru mae'r Academi hefyd yn cynnig profiad gwaith a chyfleoedd i hyfforddi yn rheolaidd i ddisgyblion ysgol, israddedigion a graddedigion. 

Partneriaethau 

Bu cydweithio â sefydliadau eraill yn allweddol i lwyddiant hirdymor yr Academi. Byddai cyflwyno ein gwasanaethau wedi bod yn amhosibl heb ein prif bartneriaid hirdymor: Llywodraeth Cynulliad Cymru, Cyngor Celfyddydau Cymru, Canolfan Ysgrifennu Tŷ Newydd yn Llanystumdwy, Canolfan Dylan Thomas yn Abertawe, Cyngor Llyfrau Cymru yn Aberystwyth, a Chyngor Sir Gwynedd, sy'n rhoi cartref i'n prosiect datblygu yng ngogledd Cymru. Mae'r Academi hefyd yn cydweithio'n agos â chyd-breswylwyr yng Nghanolfan Mileniwm Cymru: Opera Cenedlaethol Cymru, Theatr Hijinx, Tŷ Cerdd, Diversions, Cwmni Dawns Cymru, Urdd Gobaith Cymru a'r Touch Trust yn ogystal â Chanolfan Mileniwm Cymru ei hun. 

Mewn mannau eraill mae'r Academi'n cydweithio â llu o asiantaethau. Mae llenyddiaeth yn ganolog i fodolaeth rhai ohonynt; i eraill, daeth ysgrifennu yn allwedd i gyrraedd eu nodau eu hunain. Yn ystod 2006-2007 bu'r Academi'n gweithio gyda llawer o sefydliadau gan gynnwys: Arts & Business, Theatr Gerdd Cymru, y Sefydliad Materion Cymreig, y BBC, Cywaith Cymru, yr Asiantaeth Sgiliau Sylfaenol, Canolfan Gelfyddydau Chapter, Galeri, Theatr Gwynedd, Trenau Arriva Cymru, HBOS, S4C, Mentrau Iaith, AOCC, yr Eisteddfod Genedlaethol, Celfyddydau Anabledd Cymru, Literature Training, Partneriaeth Addysg Busnes Morgannwg Ganol, Asiantaeth y Celfyddydau mewn Addysg Caerdydd, Gofal Celf, y Cyngor Prydeinig, Celfyddydau Rhyngwladol Cymru, Gwasanaeth Llyfrgelloedd Ysgolion Gogledd-ddwyrain Cymru, Bazm-e-Adab/Grŵp Ysgrifennu Wrdw Caerdydd, Canolfan y Celfyddydau, Aberystwyth, Canolfan Gelfyddydau Sain Dunwyd, Canolfan Gelfyddydau Ucheldre, Cymdeithas Hanes a Chelfyddydau Butetown, Ymddiriedolaeth Paul Robeson, Puffin Books, Ystad Roald Dahl, y Consortiwm Ysgrifennu a Llenyddiaeth Newydd, ynghyd â phob un o'r 22 o awdurdodau lleol yng Nghymru a'u gwasanaethau llyfrgell, Prifysgol Cymru a'i cholegau cyfansoddol a phob darparwr addysg bellach arall yng Nghymru. Mae Gwasanaeth Mewnfudo'r Swyddfa Gartref yn rhoi arian inni gynnal gweithdai mamiaith yn Arabeg a Chwrdeg gyda Choman Hardi sy'n gweithio gyda phlant ym Mae Caerdydd sydd, am y tro o leiaf, wedi eu dal rhwng dwy iaith neu ragor wrth iddynt ddilyn eu llwybr trwy'r byd. Cynllunnir rhagor o'r gwaith hwn. Ynghyd ag Ymddiriedolaeth Rhys Davies buom yn helpu i barhau â'u rhaglen o osod placiau i goffáu ein hawduron mwyaf.

Mae partneriaethau'n rhannu costau hyrwyddo a darparu ac yn rhoi cyfle gwerthfawr i'r Academi gael ffordd at farchnadoedd newydd. 

Cyllido 

Mae trosiant yr Academi bellach yn agos i filiwn o bunnau. Ariennir y trosiant hwn trwy gyfuniad o grantiau refeniw a loteri gan Gyngor Celfyddydau Cymru (CCC) a ategir gan gyllid uniongyrchol oddi wrth Lywodraeth y Cynulliad (LlCC), cymorth gan awdurdodau lleol, Cyngor Llyfrau Cymru, y Swyddfa Gartref, gwaddoliadau elusennol, tanysgrifiadau aelodau a gweithgareddau masnachu bychain yr Academi ei hun. 

Gweithgarwch a Ddarperir yn Uniongyrchol 

Mae darpariaeth lenyddiaeth uniongyrchol yr Academi yn dal i lenwi bylchau nad ydynt yn cael eu llenwi gan yr hyrwyddwyr presennol. 

Ar y cyd â Menter Caerdydd cyflwynodd yr Academi ddwy noson lenyddol i Tafwyl - Gŵyl Gymraeg Caerdydd ym mis Mehefin. Yn ystod yr ŵyl wythnos o hyd, a oedd yn cynnwys gigiau, nosweithiau comedi, gweithgareddau i ddysgwyr y Gymraeg a sesiynau chwaraeon i blant, trefnodd yr Academi noson Beirdd yn erbyn Rapwyr ynghyd â chyflwyniad gan rai o drigolion llenyddol adnabyddus y brifddinas. Bu'r beirdd ifanc Rhys Iorwerth, Hywel Griffiths ac Eurig Salisbury (Y Dirywiad) yn ymryson yn erbyn yr egin rapwyr Aneurin Karadog ac Ed Holden (Y Diwygiad) o flaen cynulleidfa lawn yng Ngwesty’r Riverbank. Bu Hywel Gwynfryn, Heather Jones a Llwyd Owen yn rhannu eu profiad o fyw yng Nghaerdydd mewn trafodaeth yng nghaffi Clonc. Ym mis Mehefin, bu'r Academi'n cydweithio ag Amgueddfa Pontypridd i ddathlu pen-blwydd cyfansoddi Hen Wlad Fy Nhadau 150 o flynyddoedd yn ôl. 

Cyfrannodd yr Academi at gyfres agoriadol Celfyddyd yn y Cynulliad yn adeilad newydd y Senedd ym mis Mehefin. Nod y digwyddiadau hyn, a gyd-gysylltir gan Arts & Business Cymru, yw arddangos peth o'r gerddoriaeth, drama, celfyddyd a llenyddiaeth orau a wneir yng Nghymru. Gerbron cynulleidfa wadd o Aelodau'r Cynulliad a'r gymuned fusnes, bu chwech o feirdd ifanc gorau Cymru'n darllen. Cyflwynodd Grahame Davies y darlleniadau dwyieithog gan Catrin Dafydd, Hywel Griffiths, Mari Siôn, Zoë Brigley, Anna Lewis a Hangetsu. Noddwyd y digwyddiad gan West Coast Energy. 

Cyhoeddodd y cylchgrawn llenyddol rhyngwladol chwarterol, Orbis, a gyhoeddir yn Lerpwl, rifyn arbennig ar ysgrifennu yng Nghymru ym mis Mai a chydgysylltodd yr Academi dri digwyddiad dathlu i'w lansio, yn rhoi sylw i rai o'r cyfranwyr. Roedd y rhifyn yn cynnwys cerddi'n amrywio o rai gan feirdd cymharol adnabyddus i'r rhai mwyaf cyfarwydd, o Tiffany Atkinson i Zoë Skoulding a Gillian Clarke, Tony Curtis, Nigel Jenkins, Sheenagh Pugh ac Ifor Thomas. Cynhaliwyd digwyddiadau yng Nghanolfan Ucheldre, Ynys Môn gyda darlleniadau gan Fiona Owen, Zoë Skoulding ac Ian Davidson; yn Amgueddfa Ceredigion, Aberystwyth gyda John Barnie, Nigel Jenkins a Tiffany Atkinson; ac yn Llyfrgell Wrecsam gyda Grahame Davies, Carole Baldock a Tiffany Atkinson. Helpodd yr Academi i hyrwyddo lansio'r cylchgrawn yn Lerpwl hefyd fel rhagflaenydd i ddathliadau Prifddinas Diwylliant 2008.

Ym mis Hydref 2006 lansiodd yr Academi y digwyddiad cyntaf mewn cyfres newydd o ddigwyddiadau i awduron nad oeddent wedi cyhoeddi eu gwaith. Gan gydweithio â Llyfrgellwyr Datblygu o Lyfrgelloedd Casnewydd, cyflwynodd yr Academi noson fel rhan o Ŵyl Spread the Word Casnewydd. Bu'r noson yn hynod o boblogaidd, a bu mwy o ddiddordeb nag erioed o'r blaen yn y slotiau darllen. Roedd yr un nifer ar y rhestr wrth gefn ag o siaradwyr a gymerodd ran. Wedi'r llwyddiant hwn, cynhaliwyd sesiwn ddilynol yng Nghanolfan Gelfyddydau Riverfront. Nawr mae'r Academi yn gobeithio cynnal digwyddiadau tebyg mewn ardaloedd eraill yng Nghymru. 

Roedd 2006 yn nodi pum mlynedd ar hugain ers marw Gwyn Thomas, yr awdur tywyll ei hiwmor y mae Cymru fel pe bai wedi ei led-anghofio. Dychwelodd diddordeb pan ailargraffwyd ei gyfrol, The Dark Philosophers yng nghyfres Llyfrgell Cymru. I ddathlu hyn, cydweithiodd yr Academi â Cambrensis (y cwmni cynhyrchu) a chael yr Athro Dai Smith i draddodi ei ddarlith, Enlarging Understanding: The Humour and Humanity of Gwyn Thomas i dyrfa enfawr yn Amgueddfa ac Oriel Pontypridd. Darlledwyd y digwyddiad gan BBC Radio Wales. 
Prosiect yr Eglwys Newydd 

Â chymorth ariannol gan Ymddiriedolaeth GIG Caerdydd a'r Fro, mae'r Academi wedi sefydlu prosiect ysgrifennu tair-blynedd yn Ysbyty'r Eglwys Newydd. Mae gwasanaethau iechyd meddwl yng Nghymru yn newid yn gyflym a disgwylir erbyn 2009 y bydd y sefydliad noddfa yn yr Eglwys Newydd wedi newid yn gyfan gwbl. Bydd Prosiect yr Academi yn yr Eglwys Newydd yn gweithio gyda chleifion, staff a thrigolion lleol i gofnodi'r newidiadau hyn. 

Gwyliau 

Mae gwyliau'r celfyddydau, sy’n obsesiwn yng Nghymru yn ôl rhai, yn tyfu trwy droi at awduron i helpu i ehangu eu rhaglenni. O ychwanegu'r nifer arwyddocaol bellach o ddigwyddiadau sy'n dathlu llenyddiaeth yn benodol, mae'n mynd yn bur anodd i ddefnyddwyr arferol y celfyddydau osgoi byd llyfrau. Yn ystod 2006-2007 bu'r Academi'n cynnig cymysgedd o gyngor, cymorth ariannol a threfniadaeth ymarferol i'r gwyliau canlynol: Gŵyl y Ddraig Biws (Aberteifi), Cytgord y Merched, Gŵyl Dylan Thomas, Rhosy Litfest, Gŵyl Ferched Trefynwy, Gŵyl Wanwyn Bae Trefdraeth, Gŵyl y Blaidd, Gŵyl y Green Man, Gŵyl Gelfyddydau Caerllion, Gŵyl Talacharn, Gŵyl Lenyddiaeth y Gelli, yr Eisteddfod Genedlaethol, Gŵyl Ysgrifennu am Drosedd Tor-faen, Beyond the Border, Llên y Lli a Gŵyl Tŷ Newydd yng Nghricieth. 

Yn y Gelli, ddiwedd mis Mai a’r haf ar gerdded, bu'r Academi'n cydweithredu unwaith eto â Chyngor Celfyddydau Cymru, Cyngor Llyfrau Cymru a Llywodraeth Cynulliad Cymru i redeg stondin dwt Llenyddiaeth yng Nghymru. Bu awduron o Gymru (gan gynnwys Des Barry, Phil Carradice, Caryl Lewis, Jasmine Donahaye, Geraint V Jones, Hilary Llewellyn Williams, Catrin Collier, Lindsay Ashford a Kitty Sewell) yn cymryd rhan mewn rhaglen amrywiol o ddarlleniadau, gweithdai a sgyrsiau â'r cyhoedd. Bu aelodau o Sgwadiau Sgwennu'r Ifanc yr Academi yn ymweld â'r safle ac roedd gweld cynifer o sêr byd llên o amgylch y siopau llyfrau a'r stondinau hufen iâ ar y maes yn brofiad cyffrous iddynt. 

Bu'r Academi unwaith eto yn bresennol yn yr Eisteddfod Genedlaethol yn Abertawe, gyda stondin ar y maes a groesawodd lawer o ddigwyddiadau, ynghyd â’r Stomp waradwyddus - tyrrodd dros 350 o bobl i weld Arwel Pod Roberts yn ennill y dydd ac yn cipio Stôl y Stomp 2006. Roedd yr wythnos yn cynnwys lansiadau ar gyfer y ddau gylchgrawn llenyddol Taliesin a Tu Chwith, cyflwyniad ar enillydd Llyfr y Flwyddyn 2006 (a gynhaliwyd yn y Babell Lên) a thrafodaeth ar weithiau arobryn cystadlaethau'r Eisteddfod. Am y bedwaredd flwyddyn yn olynol, cydgomisiynodd yr Academi a Cywaith Cymru arlunydd a llenor i gydweithredu ar waith celfyddyd a llenyddiaeth. Ar gyfer 2006, adeiladodd Rowley Clay greadigaeth debyg i gawell - ac o gwmpas Y Gawell perfformiodd Catrin Dafydd ei gwaith trawiadol. Lleolwyd yr adeiladwaith a'r perfformiadau ar safle o flaen y Babell Gelf a Chrefft. Yn dilyn Ymryson blynyddol y Beirdd yn y Babell Lên, bu Arwyn Groe yn beirniadu ‘Gornest Guinness’ yn un o'r bariau ar y maes. Bu'r ymryson amgen hwn ar gyfer beirdd di-goron a di-gadair yn fodd i lonni prynhawn gwlyb i'r dyrfa a ddaeth ynghyd.

Mae gŵyl gyfranogol yr Academi ei hun - Llên y Lli – yn amrywio rhwng digwyddiad helaethwych 2005 a gŵyl fwy cymedrol 2007. Yma daeth Beirdd Cenedlaethol Cymru a Lloegr benben, gyda Gwyneth Lewis yn ganolwr. Gosodwyd y cywair ar gyfer penwythnos digyfaddawd o ddigwyddiadau a osododd lenyddiaeth Cymru mewn cyd-destun Ewropeaidd ac a'n cysylltodd â lleisiau Catalanaidd fel Jordi Coca, Monserrat Lunati a Julia Zabala. Roedd rhestr hir Saesneg Llyfr y Flwyddyn yr Academi yn cynnwys cyfraniadau gan Francesca Rhydderch, Jeremy Hooker, Daniel Williams a Merryn Williams. Aeth y llenorion Cymraeg Ion Thomas, Llwyd Owen, Catrin Dafydd a Herbert Hughes â ni drwy'r rhestr Gymraeg. Mewn man arall, lansiodd yr enfant terrible profiadol, Ann Drysdale ei chasgliad newydd, a thrafododd Merched yn Bennaf - Catrin Dafydd, Luned Emyr, Manon Rhys a Fflur Dafydd - gyflwr ysgrifennu gan fenywod yng Nghymru a pham y gall y ferch o lenor fod o dan anfantais. Gŵyl a hanner mewn diwrnod a hanner.

Canolfan Mileniwm Cymru 

Mae bod yn un o breswylwyr Canolfan Mileniwm Cymru wedi caniatáu i'r Academi gyrraedd cynulleidfaoedd newydd, datblygu rhaglen lawn o weithgareddau a chydweithredu mwy â phreswylwyr eraill ym myd y celfyddydau ar brosiectau aml-ffurf-ar-gelfyddyd arloesol.

Ers i'r Ganolfan agor yn 2004, mae'r Academi wedi trefnu cyfres dreigl o ddigwyddiadau yn ardal y Lanfa yng nghyntedd y Ganolfan. Yn 2006-2007 aeth y rhaglen hon o nerth i nerth. Mae digwyddiadau nodweddiadol wedi cynnwys lansiadau llyfrau gyda'r awduron Ian Gregson, Lynne Barrett-Lee, Philip Gross, David Woolley, Joan Anim-Addo, Maggie Harris, a Clare Potter; gweithdai, darlithoedd, ymweliadau gan feirdd o America, dathliadau gweisg bychain, a lansio casgliad o dair drama a lwyfannwyd gan un o'n cyd-breswylwyr yn y Ganolfan, Theatr Hijinx. Bu'r Academi'n helpu hefyd i gydgysylltu'r arddangosfa agoriadol o bortreadau Lorraine Bewsley o feirdd Cymru. 

Rhoddwyd blas ar y brig i awduron ifanc i gadw llygad arnynt yn y dyfodol: cyflwynodd Manon Rhys ddarlleniadau gan enillwyr cystadlaethau llenyddiaeth Eisteddfod yr Urdd 2006 - Manon Wyn, Eurig Salisbury a Gwenno Mair Davies, a chyflwynodd John Freeman ddoniau ei fyfyrwyr ar MA Prifysgol Caerdydd mewn Ysgrifennu Creadigol.

Roedd rhaglen Canolfan Mileniwm Cymru hefyd yn cynnwys digwyddiad yn dathlu barddoniaeth Fengaleg ar y cyd â gwasanaethau Ethnig Llyfrgell Cyngor Caerdydd, Pwyllgor Puja Cymru, Club 1400 ac aelodau o'r gymuned Fengaleg. Roedd y digwyddiad yn cynnwys sgyrsiau ar y beirdd Bengaleg Rabindra Nath Tagore a Kazi Nazrul Islam, perfformiadau o'u barddoniaeth, a cherddoriaeth draddodiadol Fengaleg. 

Mae'r Academi wedi parhau i weithio ar brosiectau cydweithredol gyda'r sefydliadau preswyl eraill yn y celfyddydau yng Nghanolfan Mileniwm Cymru. Ym mis Mehefin cynhaliodd yr Academi a Diversions Weithdy Awduron Dawns gyda'r nod o ddatblygu maes a hir-esgeuluswyd, sef ysgrifennu am ddawns. Ymunodd beirniad dawns yr Observer a'r cyn ddawnsiwr uchel ei barch, Luke Jennings â Gillian Clarke mewn diwrnod o ysgrifennu creadigol a beirniadol yng nghwmni llawer o awduron brwd.

Ym mis Mawrth cydgysylltodd yr Academi gyfnewid diwylliannol rhwng gogledd a de, gyda Chanolfan Mileniwm Cymru a Galeri, Caernarfon yn cyfnewid beirdd lleol am wythnos. Ymwelodd Gwyneth Glyn â'r brifddinas, a threuliodd cyn Fardd y Brifddinas, Gillian Clarke yr wythnos yng Nghaernarfon. Buont yn cynnal gweithdai gydag ysgolion lleol, staff yn y ddwy ganolfan gelfyddydau, yn perfformio eu gwaith, ac yn ysgrifennu barddoniaeth i ymateb i'w canolfan wadd a'u profiadau yn ystod yr wythnos. 

Yn nes adref, gweithiodd yr Academi gyda Chanolfan Mileniwm Cymru a'r chwedleuwr Michael Harvey ar brosiect addysg a oedd yn anelu at annog plant ysgol lleol i chwilota i hanes a diwylliant Tiger Bay. 

Canolfan Glyn Jones 

Mae Canolfan Glyn Jones, lleoliad yr Academi yng Nghanolfan y Mileniwm, wedi parhau i ddarparu gwybodaeth, cyngor ac adnoddau i awduron ac i'r cyhoedd. Ymhlith yr ymwelwyr â'r Ganolfan bu grwpiau llenyddol lleol, twristiaid, cyhoeddwyr o dramor, aelodau'r Academi, Cysyllteion, plant ysgol a myfyrwyr. Mae'r ymholiadau, sydd bellach wedi pasio'r mil, yn cynnwys cyngor ar lenwi ceisiadau am ysgoloriaethau, sut i gymryd rhan mewn cystadlaethau llenyddol, sut i gael cyhoeddi eich gwaith, aelodaeth o'r Academi, Awduron ar Daith a thrafnidiaeth gyhoeddus yn lleol. 

Yn unol â dymuniadau ein cymwynaswr, mae'r Ganolfan hefyd yn cynnig rhaglen barhaus o gyrsiau ymarferol a sgyrsiau gan awduron. Bu'r rhain yn boblogaidd iawn. Trafododd Manon Rhys ei nofel Rara Avis, a fu ar restr fer Llyfr y Flwyddyn, cynhaliodd Gwyneth Lewis weithdy ar ysgrifennu am fywyd (cofiannau a hunangofiannau), rhoddodd Paul Henry ddau sesiwn ar Bŵer y Cof, darllenodd a chyflwynodd cyn olygydd Golwg, Karen Owen ei chasgliad cyntaf o farddoniaeth, a darllenodd a thrafododd y bardd o Israel, Amir Or ei waith.

At hynny, gweithiodd yr Academi ag Adran Allanol Prifysgol Morgannwg i gynnig cwrs deg-wythnos o Gyflwyniad i Ysgrifennu Creadigol gyda Barrie Llewellyn, a chyda Hilary Llewellyn Williams a Charles Way yn diwtoriaid ar ymweliad. Croesawodd y Ganolfan hefyd weithdy o dan arweiniad Common Purpose a gyflwynodd yr aelodau i gymuned busnes a chelfyddydau Caerdydd.

Prosiectau 

Cyfundrefn i ariannu'r celfyddydau sydd yr un pryd yn cynorthwyo artistiaid a hyrwyddwyr ac yn cyrraedd pob plwyf yn y wlad. Dyna gynllun ariannu llenyddiaeth yr Academi sy'n dal i fethu â diwallu'r galw am ei adnoddau er ei fod yn cefnogi dros ddeuddeg cant o ddigwyddiadau ac yn cyrraedd tua wyth deg mil o bobl. Ynghyd â rhaglen ychwanegol a ddarperir yn uniongyrchol - yr adroddir amdani mewn man arall - daeth dros ddeuddeg cant o bobl yn 2006-2007 i ddigwyddiadau yr oedd gan yr Academi ran ynddynt, i fynychu neu i gymryd rhan. Mae cynulleidfa gyfartalog o dros 60 a chymhorthdal y pen o tua £1.50 yn gwneud cynlluniau llenyddiaeth yr Academi yn rhai rhagorol o ran gwerth am arian. Er 1998, pan ysgwyddodd yr Academi swyddogaeth asiantaeth hyrwyddo llenyddiaeth i Gymru, bu dros 12,500 o ddigwyddiadau a gyrhaeddodd ymhell dros 800,000 o bobl. 

Awduron ar Daith yw cynllun ariannu'r celfyddydau hynaf Cymru ac yn ystod 2006-2007 rhoddodd dros 950 o ddigwyddiadau gyfle i gynulleidfaoedd glywed ac ymgysylltu ag awduron. Ysgolion yw'r grŵp mwyaf o ddefnyddwyr ond bydd grwpiau mewn oed o bob math wrth eu bodd yn cael cyfle i fwynhau ac ymgodymu â llenyddiaeth ac ysgrifennu creadigol. Yn Saesneg, Daniel Morden, Francesca Kay, Gillian Clarke, Phil Carradice, Paul Henry, Catherine Fisher, a Nicola Davies oedd rhai o'r ymwelwyr mwyaf mynych ag ysgolion. Yn Gymraeg, Mererid Hopwood, Catrin Dafydd, Caryl Lewis, Gwyneth Glyn, y Bardd Genedlaethol Gwyn Thomas, Myrddin ap Dafydd, Arwel John ac Angharad Tomos oedd rhai o'r llenorion blaenllaw a fu'n gweithio yn y gyfundrefn addysg, mewn canolfannau cymuned ac, yn wir, mewn unrhyw fannau lle bo llenorion a darllenwyr yn dod ynghyd. Mae rhestrau Llyfr y Flwyddyn yn dal i ennyn diddordeb ymhlith trefnwyr digwyddiadau a bellach mae awduron y rhestr fer yn siaradwyr a thiwtoriaid gweithdy tra phoblogaidd.

Mae Preswylfeydd Llenyddiaeth yn cynnig cyfle i gael cyfnodau hirach o waith mewn ysgolion ac yn y gymuned. Cefnogwyd prosiectau gydag amryfal sefydliadau ac asiantaethau gan gynnwys Cyngor Llyfrau Cymru, Gŵyl Llyfrau Machynlleth, Canolfan Ddysgu'r Priordy yn sir Benfro, Amgueddfa Lechi Cymru, Llyfrgell Wrecsam, Ymddiriedaeth Bleddfa yn Nhrefyclo, Ysgol Arbennig Headlands ym Mhenarth ac Amgueddfa Lofaol y Pwll Mawr. 

Noddir Sgwadiau Sgwennu i'r Ifanc yr Academi o dan faner y Preswylfeydd Llenyddiaeth. Nod Sgwadiau Sgwennu'r Ifanc yw darganfod pobl ifanc ddawnus yn ardal pob awdurdod lleol a dod â nhw wyneb yn wyneb â rhai o lenorion ac athrawon ysgrifennu blaenllaw Cymru. Bydd partneriaid yr Academi yn adrannau addysg a gwasanaethau llyfrgell yr awdurdodau lleol yn trefnu'r sesiynau â chyngor, anogaeth a chyllid gan yr Academi. Cyfarfu 25 o Sgwadiau yn ystod 2006-2007 – gyda bron 300 o lenorion ifanc dawnus yn aelodau ohonynt. Mae rhai o aelodau hŷn y sgwadiau bellach yn dechrau dod yn amlwg. Yn ddiweddar ymddiddorodd Trenau Arriva Cymru yn Sgwadiau Sgwennu'r Ifanc ac mae posibiliadau pellach yn cael eu hystyried.

Sefydlwyd Cynllun Cefnogi Rhaglen yr Academi gyntaf yn y 1980au i annog cleientiaid i fod yn uchelgeisiol ac i helpu nid yn unig â chyllid ond hefyd â chyngor ar drefnu digwyddiadau, marchnata a rhaglennu. Mewn rhai achosion bydd staff yr Academi yn mynychu digwyddiadau ac yn cymryd rhan weithredol yn y gwaith o redeg y gweithgaredd. Roedd y cynlluniau Cefnogi Rhaglenni a ddigwyddodd yn ystod y flwyddyn yn cynnwys rhaglenni gyda Collective Writers yn y Fenni, Hwaet, digwyddiadau barddoniaeth ymylol y Gelli a gynhaliwyd gan y Poetry Bookshop yn y Gelli, cyfres arloesol Bazm-e-Adab o nosweithiau Cymraeg ac Wrdw, y Green Man Festival, rhaglen o ddarlleniadau a gweithdai Canolfan Ucheldre ar Ynys Môn a Chanolfan Dylan Thomas yn Abertawe. Llwyfannodd Prifysgol Abertawe Jackie Kay a Menna Elfyn a pharhaodd Prifysgol Casnewydd i ddenu llenorion blaenllaw'r DU - bu Carol Ann Duffy ac Adrian Mitchell ar ymweliad yno yn ddiweddar. 

Gweithiwr Maes Gogledd Cymru 

Olwen Dafydd yw Gweithiwr Maes Gogledd Cymru yr Academi. Mae'n gweithio bedwar diwrnod yr wythnos o'i swyddfa yn Nhŷ Newydd. Caiff ei chyflogi hefyd gan Tŷ Newydd fel Uwch Weinyddwr am ddiwrnod yr wythnos. 


Yn ogystal â gweithredu fel cynrychiolydd cyffredinol yr Academi yng Ngogledd Cymru, bydd Olwen yn trefnu rhaglen barhaus o ddigwyddiadau ledled yr ardal. Fel rhan o'r Ŵyl Felinau Gwynt Genedlaethol, trefnodd Olwen Dalwrn y Beirdd ym Melin Llynnon, Ynys Môn, gyda Tudur Dylan yn beirniadu. Roedd y timau'n cynnwys Mererid Hopwood, Sian Northey, Mei Mac, Guto Dafydd, Andrea Parry, Arwel Pod Roberts, Iwan Llwyd, Ifan Prys a John-Glyn Jones. Mae'r noson yn ffrwyth cydweithredu cynyddol rhwng yr Academi ac Oriel Môn.

Mae Swyddfa Gogledd Cymru yr Academi hefyd wedi datblygu ei pherthynas ag amryfal gymdeithasau a sefydliadau llenyddol yn yr Wyddgrug dros y blynyddoedd diweddar. Cynhaliwyd tri digwyddiad yno ar gyfer 2006-07, yn cynnwys Geraint Løvgreen, Y Taeogion ac, yn ddiweddglo teilwng, Mererid Hopwood. Cynhaliodd yr Wyddgrug lansiadau llyfrau hefyd i gasgliadau gan Gladys Mary Coles ac Edmund Cusick. I ddathlu Diwrnod Cenedlaethol Barddoniaeth, cyflwynwyd cyfnewid rhwng y bardd Ifor ap Glyn a'r arlunydd Bedwyr Williams yn Oriel Mostyn, Llandudno. 

Parhaodd cyfraniad yr Academi i Ŵyl Ganol Haf Dinbych am y bedwaredd flwyddyn yn olynol gyda Stomp Farddoniaeth hynod lwyddiannus. Trefnwyd Stomp arall ar Ynys Môn. Ymwelodd Gwyneth Lewis ag Ucheldre, Caergybi, i ddarllen i gynulleidfa lawn a gwerthfawrogol.

Gwaith maes yn y Gorllewin 

Parhaodd yr Academi i weithio'n ddygn i hyrwyddo llenyddiaeth yng ngorllewin Cymru. Bu'r awdurdodau lleol i'r gorllewin o linell o Aberystwyth i Abertawe – sy’n rhai gwledig i raddau helaeth – yn brin erioed o ganolfannau ar gyfer cynulleidfaoedd, ac mae hyrwyddo digwyddiadau yn llai syml nag mewn ardaloedd mwy trefol. Cynhaliodd yr Academi ei hencil - sydd bellach yn ddigwyddiad blynyddol - yn y gyfres Mountains and Islands yn Hostel Ieuenctid Maenorbŷr a threuliodd y cyfranogwyr benwythnos hir a thawel yn gweithio gyda'r tiwtor straeon byrion Robert Nisbet. Daliodd Teifi Writers i gynnal gweithdai rheolaidd yn Llandysul; ymhlith yr ymwelwyr cafwyd Paul Henry, Menna Elfyn a Julie Rainsbury. Treuliodd Anita Flowers gyfnod estynedig yng Nghanolfan Ddysgu'r Priordy yn Hwlffordd lle mae 48% o'r disgyblion yn cael eu hystyried yn rhai ag anghenion addysgol arbennig. Cynhaliodd Tir Coed brosiect gyda grwpiau ieuenctid mewn ardal gymunedol o goetir yn Sir Benfro yn cysylltu artist rap â cherddor. Cafodd Cymrodorion Dinbych y Pysgod ymweliad gan Menna Elfyn a mwynhaodd Cymdeithas Gymraeg Treforys a’r cylch noson yng nghwmni'r Taeogion. Cafodd Digwyddiadau Bont yng Ngheredigion noson hwyliog o gyflwyno barddoniaeth fel rhan o'r daith Crap ar Farddoni gyda llenorion ifanc yn cynnwys Catrin Dafydd, Eirug Salisbury a Rhys Iorwerth. Cafodd Gŵyl y Ddraig Biws yn Aberteifi, Gŵyl Cytgord y Merched yn Llanfair Clydogau a Rhosy Litfest ym Mhlas Rhosygilwen, Cilgerran i gyd gymorth a chyllid i wyliau bychain. 

Mae Cyngor Sir Penfro wedi arwain y ffordd gyda'u cyfresi Canu Cerddi a Dyna Gerdd! yn llyfrgelloedd Abergwaun a Hwlffordd. Bu a bydd llenorion o faintioli Catherine Fisher, Robert Minhinnick, Nigel Jenkins, Menna Elfyn, David Greenslade a Sheenagh Pugh yn arwain darlleniadau a thrafodaethau a sesiynau holi ac ateb - bydd un mis ar ddeg o sesiynau misol ym mhob llyfrgell yn archwilio priffyrdd a chaeau ysgrifennu cyfoes.

Yn aml mae i ddigwyddiadau yn y gorllewin awyrgylch gwahanol, dathliadol, a bydd yr Academi yn parhau i feithrin y math arbennig hwn o weithgaredd.

Gweithwyr Datblygu – Gwynedd 

Parhaodd Gwen Lasarus James â'i gwaith fel Hyrwyddwr Llenyddiaeth Gwynedd. Rheolodd raglen o weithgareddau rheolaidd gan gynnwys Sgwadiau Sgwennu Pobl Ifanc Gwynedd, a'r grŵp darllen i ddysgwyr yn Llyfrgell Bethesda yn ogystal â nifer fawr o ddigwyddiadau a gwyliau unigol. 

Mae'r prosiect Hei Hogia, sydd bellach yn ei nawfed flwyddyn, wedi parhau i ymweld ag ysgolion ledled yr ardal, ac ychwanegwyd Hei Hogia Bach i ddisgyblion cynradd. Anelir Hei Hogia at hyrwyddo llyfrau a darllen ymhlith grwpiau oedran hwyrfrydig, ac mae'n bartneriaeth rhwng yr Academi, Cyngor Gwynedd, Sefydliad Ernest Cook a chynllun Darllen Geiriau Filiwn yr Asiantaeth Sgiliau Sylfaenol. Eleni, bu'r actorion Dewi Rhys, Manon Elis ac Emyr Gibson yn helpu i ddarbwyllo pobl ifanc bod darllen mewn gwirionedd yn llawer o hwyl.

Daliodd yr hyrwyddwr i ddatblygu perthynas waith ragorol â Galeri, a gynhaliodd lu o ddigwyddiadau llenyddol, gan gynnwys noson yng nghwmni'r Bardd Cenedlaethol, Gwyn Thomas a Bardd Plant Cymru, Gwyneth Glyn. Rhan oedd hyn o'r gyfres Cerddi yn y Cwpwrdd Cotiau.

Ym mis Rhagfyr, gweithiodd yr hyrwyddwr gyda Gŵyl Hedd Wyn yn Nhrawsfynydd. Roedd y digwyddiadau yn cynnwys sgwrs gan Gwyn Thomas, taith gerdded dan arweiniad Dewi Prysor i ymweld â man geni a chartref Hedd Wyn, a sgwrs gan yr actor Huw Garmon am ei ran fel Hedd Wyn yn y ffilm o'r un enw a enwebwyd am Oscar.

At hynny, darparodd yr hyrwyddwr raglen gyson o ddigwyddiadau llenyddol ledled Gwynedd, gan sicrhau bod llenyddiaeth yn cyrraedd pob rhan o'r rhanbarth. Roedd yr uchafbwyntiau'n cynnwys: cyfnewid rhwng Bangor ac Aberystwyth gyda Tiffany Atkinson, John Barnie ac Iwan Llwyd yn Noson Ddifyr ym Mangor; anfon cardiau ac e-gardiau llenyddol i ddathlu diwrnod Santes Dwynwen; Beirdd mewn Bws pan aeth Karen Owen ac Iwan Llwyd â theithwyr ar daith lenyddol yn eu milltir sgwâr, Dyffryn Nantlle a Rhiwlas, a Close Range – noson gyda Rob Mimpriss, Zoe Skoulding ac Ian Davidson yn Oriel Gelf Bangor.

Bardd Plant Cymru 

Cymerodd Gwyneth Glyn swydd Bardd Plant Cymru gan olynu Mererid Hopwood yn 2006 mewn seremoni arbennig ar brif lwyfan Eisteddfod yr Urdd yn Sir Ddinbych. Mae Bardd Plant Cymru yn brosiect ar y cyd rhwng yr Academi, S4C, Cyngor Llyfrau Cymru ac Urdd Gobaith Cymru. 

Wrth gymryd y swydd, dywedodd Gwyneth Glyn mai ei chenhadaeth oedd profi bod barddoniaeth yn rhywbeth i'r glust ac y gallwch ei chlywed o'ch amgylch ym mhobman - o sŵn traffig a rap ar y radio, i'ch taid yn chwyrnu. Fel jôc dda, meddai, mae barddoniaeth yn rhywbeth y dylech ei rannu.

Mae Gwyneth wedi rhannu ei hangerdd dros farddoniaeth â phlant mewn dros ugain o ysgolion ar draws Cymru yn ogystal â thrwy weithdai electronig yng ngwersyll yr Urdd yng Nglan-llyn. Mae cerddi a ysgrifennwyd yn y gweithdai hyn wedi eu gosod ar wefan arbennig lle mae Gwyneth hefyd wedi cadw blog o'r flwyddyn y bu, yn ôl pob tebyg, yn fardd prysuraf Cymru. Ysgrifennodd Gwyneth hefyd gerddi yn rhoi sylwadau ar ddigwyddiadau pwysig yn ystod y flwyddyn, fel Diwrnod Cenedlaethol Barddoniaeth, ymddeoliad y Fonesig Tanni Grey Thompson a phen-blwydd Neges Ewyllys Da yr Urdd yn 85 oed.

Penodwyd Caryl Parry Jones i olynu Gwyneth Glyn o 29 Mai 2007.

Y Bardd Cenedlaethol 

Ym mis Gorffennaf 2006 dilynodd Gwyn Thomas yn ôl traed Gwyneth Lewis i ddod yn ail Fardd Cenedlaethol Cymru. Gyda grant uwch o £10,000 y flwyddyn oddi wrth CCC, a ddiogelwyd hyd 2009, mae posibiliadau'r prosiect wedi tyfu cryn dipyn.

Pan benodwyd ef, cafodd Gwyn Thomas gryn sylw ar y cyfryngau, gyda chyfweliadau ar BBC Radio Wales, Wedi 7, Good Morning Wales a Radio Cymru ac erthyglau hir yn y Western Mail, y Daily Post, Yr Herald Cymraeg, Y Cymro a The Guardian. Roedd cwestiwn am y Bardd Cenedlaethol ar sioe boblogaidd y BBC, The Weakest Link hyd yn oed.

Mae Gwyn Thomas wedi ymdynghedu i dynnu sylw at feirdd Cymru a'u gwaith, ac i ddangos hefyd bod barddoniaeth yn cynnig ffordd unigryw i bobl allu adweithio ac ymateb i'r byd y maent yn byw ynddo. Mae ei waith cyhoeddus wedi cynnwys cerddi ar gyfer Diwrnod Owain Glyndŵr, cerdd er cof am yr arlunydd Kyffin Williams, a cherdd i'w harddangos yn yr oriel newydd yn Amgueddfa Sain Ffagan, Caerdydd. Ysgrifennodd hefyd gerdd ddigrif 'Some Thoughts at the Beginning of the F.A. Season', a ysbrydolwyd gan gamymddwyn peldroedwyr rhyngwladol yn ystod Cwpan y Byd. Mae wedi cwblhau comisiynau oddi wrth Barc Cenedlaethol Eryri, Radio Cymru, Heddlu Gogledd Cymru a'i Uchelder Brenhinol, Tywysog Cymru.

O dan gyfarwyddyd Gwyn Thomas, cynhwyswyd barddoniaeth ar fatiau cwrw i'w dosbarthu i dafarndai a bariau di-fwg Cymru. Ar y matiau mae cerddi newydd gan Gwyn yn ogystal â hen benillion.

Darllenodd Gwyn Thomas gyda Gwyneth Lewis yn Llanystumdwy ym mis Gorffennaf, rhoddodd sgwrs ar y traddodiad barddol llafar yng Nghinio Portmeirion yr Academi ym mis Medi, cyfrannodd at gynhadledd ar farddoniaeth yn y mileniwm newydd ym Mhrifysgol Bangor ym mis Tachwedd, siaradodd am y Mabinogi yng nghynhadledd Gymraeg yr Academi – Annwfn – ym mis Ionawr, a thrafododd swyddogaeth a chyfrifoldebau beirdd cenedlaethol â'r Bardd Llawryfog Andrew Motion a Gwyneth Lewis fel rhan o Ŵyl Llên y Lli yng Nghanolfan Mileniwm Cymru ym mis Ebrill.

Bydd Gwyn Thomas yn parhau'n Fardd Cenedlaethol, gan fynd â barddoniaeth at gynulleidfaoedd hen a newydd a chan feithrin rhagor o gysylltiadau yng Nghymru a'r tu hwnt.

Cystadlaethau a Gwobrau 

Â chymorth ariannol Cyngor Caerdydd yn parhau, lansiwyd Cystadleuaeth Farddoniaeth Ryngwladol Caerdydd 2007 yr Academi ym mis Mai 2006. Enillydd Llyfr y Flwyddyn 2005, Owen Sheers ac enillydd Gwobr Farddoniaeth Forward, Kathleen Jamie oedd y beirniaid. Parhaodd Tiffany Atkinson, hithau’n gyn enillydd Cystadleuaeth Farddoniaeth Ryngwladol Caerdydd, â'i gwaith fel beirniad hidlo. Bu'r gystadleuaeth yn hynod boblogaidd a denodd oddeutu dair mil o gerddi o bob rhan o Gymru, Prydain ac o wledydd eraill. Cyhoeddwyd gwobrau gwerth cyfanswm o £6000 mewn brecwast barddoniaeth hwyr ym Mwyty Brazz, Canolfan Mileniwm Cymru ym Mae Caerdydd. Aeth y wobr gyntaf i Colette Bryce o Newcastle-upon-Tyne am ei cherdd Self Portrait in a Broken Wing Mirror. Enillydd yr ail wobr oedd Jennifer Copley am ei cherdd On Shyness a Victor Tapner a gafodd y drydedd wobr am Elizabeth Blackwell’s Five Hundred Cuts. Dyfarnwyd pum gwobr gydradd hefyd i Elisa Pulido, Marlene Rosen Fine, Jeanne MacDonald, Heather Richardson a Pat Winslow am ddod yn agos i'r brig.

Beirniaid Cystadleuaeth Farddoniaeth Ryngwladol Caerdydd 2008, a lansiwyd yn y brecwast barddoniaeth hwyr, fydd y beirdd U A Fanthorpe a Jo Shapcott a bydd Tiffany Atkinson yn parhau'n feirniad hidlo. 

Unwaith eto, ymunodd yr Academi â'r cylchgrawn Cymraeg Lingo Newydd i drefnu cystadleuaeth stori fer i bobl sy'n dysgu Cymraeg. Dyfarnodd y beirniad, Fflur Dafydd, y wobr gyntaf i David Mawdsley o Ddinbych am ei stori, Plentyn y Tân. 

Lansiwyd Cystadleuaeth Stori Fer Rhys Davies, a noddir gan Ymddiriedolaeth Rhys Davies ac a weinyddir gan yr Academi, ym mis Ionawr 2007. Gwobr am ffuglen fer o Gymru yw hon. Beirniaid y gystadleuaeth yw Meic Stephens a Tessa Hadley, a Catherine Fisher yw'r beirniad hidlo. Mae'r gystadleuaeth yn agored hyd ddydd Gwener, 31 Awst 2007. Mae Gwobr Rhys Davies yn cynnig gwobr gyntaf o £1000 a deg gwobr gysur o £100. Cyhoeddir yr enillwyr mewn seremoni wobrwyo ym mis Ionawr 2008. 

Cefnogodd yr Academi drefnu a hyrwyddo'r gyntaf o Wobrau EDS Dylan Thomas a oedd yn cynnig £60,000 am waith creadigol cyhoeddedig yn Saesneg gan awdur o dan 30 oed. Enillwyd y Wobr gan yr awdures o Gymru, Rachel Trezise am ei chasgliad o straeon byrion, Fresh Apples.

Gweithgareddau'r Aelodau 

Annwfn oedd thema cynhadledd Gymraeg yr Academi a gynhaliwyd ar Ystad Llanteglos yn Sir Benfro ym mis Ionawr 2007. Ymunodd y cynrychiolwyr â'r Academi ar daith i Annwfn, yr isymwybod: un o'r mannau mytholegol a grybwyllir yn y Mabinogi. Cynigiwyd y thema gan y Bardd Cenedlaethol, Gwyn Thomas, a threfnwyd y gynhadledd â chydweithrediad Pwyllgor Aelodau Cymraeg yr Academi. Ynghyd â Gwyn, roedd y siaradwyr yn cynnwys yr arlunydd John Meirion Morris, y seiciatrydd Dr Elin Ellis, Damian Walford Davies a Rocet Arwel Jones. Darparwyd yr adloniant nos Sadwrn gan Toreth, y ddeuawd canu gwerin o Gymru. 

Nododd yr Academi ymadawiad y bardd a'r awdur straeon byrion eithriadol, Leslie Norris, a fu'n aelod o'r Academi ers blynyddoedd, â noson i ddathlu a chofio am ei fywyd a'i waith. Traddodwyd Darlith Gwyn Jones eleni ar waith Leslie Norris gan Patrick McGuinness. Ymhlith y cyfranwyr eraill yr oedd M. Wynn Thomas, Meic Stephens, Rian Evans a Matthew Jarvis. 

I ddathlu gwaith a phen-blwydd Raymond Garlick yn 80 oed cynhaliodd yr Academi, ar y cyd â Poetry Wales, ddigwyddiad i dalu teyrnged iddo yng Ngwesty Brenhinol yr Ivy Bush, Caerfyrddin. Mae'r bardd, y golygydd a'r beirniad Raymond Garlick wedi gwneud cyfraniad hanfodol tuag at astudio llenyddiaeth Eingl-Gymreig ac ef oedd sefydlydd a golygydd cyntaf Dock Leaves (sef yr Anglo-Welsh Review yn ddiweddarach). Ymhlith y siaradwyr gwadd yr oedd Robert Minhinnick, Meic Stephens, Sam Adams, Menna Elfyn, Nigel Jenkins, Peter Finch a Raymond Garlick ei hun.
Dathlwyd 80fed pen-blwydd un o gefnogwyr mwyaf teyrngar y Gymdeithas, Mercer Simpson hefyd, gyda noson o ddarlleniadau a theyrngedau yn yr Eglwys Norwyaidd, Caerdydd. Rhoddodd cydweithwyr, cyfoedion a chyfeillion gan gynnwys Gillian Clarke, Ann Cluysenaar, Tony Curtis a Mike Jenkins deyrngedau teilwng. Cyflwynodd y digwyddiad ddau o aelodau mwyaf newydd yr Academi, Kathryn Gray a Trevor Fishlock, a roddodd ragflas o'u gwaith. Trist nodi i Mercer Simpson farw ym mis Mehefin, 2007.

Cynhaliwyd cinio llenyddol blynyddol yr Academi ym Mhortmeirion ym mis Medi. Mwynhaodd y gynulleidfa ddarlithoedd gan y Bardd Cenedlaethol newydd, Gwyn Thomas, a chan Byron Rogers, a roddodd sgwrs am ei blentyndod yng ngorllewin Cymru. Aeth Gwyn Thomas ar ôl un o'i ddiddordebau: cyfeiriadau newydd i lenyddiaeth yn yr oes dechnolegol trwy gyfryngau newydd a thrwy gyfuno barddoniaeth a ffilm. 

Ystadegau Aelodaeth 

Croesawyd y canlynol yn aelodau llawn o'r Academi (yr Adran Gymraeg) yn ystod 2006 - 2007: Gwion Hallam, Rhys Evans, Tudur Hallam, Luned Emyr, Catrin Dafydd a Gwen Pritchard Jones.

Croesawyd y canlynol yn aelodau llawn o'r Academi (yr Adran Saesneg) yn ystod 2006 - 2007: Keith Alldritt, Linda Allsopp/Liz Fielding, Trisha Ashley, Alex Barr, Valerie-Anne Baglietto, Patricia Barrie, Anne Bennett, Jon Blake, Michael Bogdanov, Jonathan Brookes, Sean Burke, Michael Burn, Russell Celyn Jones, Alan Cliff, Peter Conradi, Patrick Corcoran, Deborah Davies, Freda Davies, Lyndon Davies, Jasmine Donahaye, Malachy Doyle, Rod Duncan, Penelope Evans, Jan Fortune-Wood, Brian George, Steve Gough, Julia Gregson, Patrick Hannan, Rhys Hughes, Bill James, Cynan Jones, Lloyd Jones, Ruth Joseph, Francesca Kay, Rachel V. Knox, Tim Lebbon, Dennis Lewis, Robert Lewis, David Llewellyn, Ralph Maud, Jo Mazelis, Keith Miles/Edward Marston, Andrew McNeillie, Tiffany Murray, Mavis Nicholson, Claire Peate, Barry Pilton, Clare Potter, Peter Read, Byron Rogers, Matthew David Scott, Kitty Sewell, Jonathan Shipton, George Tremlett, Rachel Trezise, Landeg White, a Daniel G. Williams. 

Bu farw'r aelodau canlynol: 

Yr Adran Gymraeg: W.R.P. George, Eirwen M. Gwynn, T. Gwynn Jones, Dewi Z. Phillips, Urien Wiliam 

Yr Adran Saesneg: John Ackerman, David Callard, Victor Golightly, G.O. Jones, Cynthia Sarah Roberts, Arthur Smith, Showell Styles, David Williams

Ystadegau aelodaeth ar 31.03.2007. (Ystadegau'r flwyddyn flaenorol ar 31.03.06 mewn cromfachau).

Aelodau Cymraeg:
242 (242)

 

Cymrodyr:

17 (17) 

Aelodau Saesneg:
330 (277) 

Cymrodyr:

47 (47) 

New Welsh Review 

Cynrychiolwyr yr Academi ar Fwrdd y New Welsh Review yw'r Athro Stephen Knight a Tessa Hadley. Sefydlwyd y Review gan yr Academi a'r Gymdeithas er Astudio Ysgrifennu Cymreig yn Saesneg. Fe'i golygir gan Francesca Rhydderch. Noddir y Review gan Gyngor Llyfrau Cymru ac mae'n gyfansoddiadol annibynnol ar yr Academi. 

Taliesin
Mae cylchgrawn llenyddol Cymraeg yr Academi, Taliesin, yn dal i gael ei olygu gan Manon Rhys a Christine James. Fe'i cyhoeddir â chymorth ariannol gan Gyngor Llyfrau Cymru. Mae'r cylchgrawn yn cyhoeddi tri rhifyn y flwyddyn (Haf, Gaeaf a Gwanwyn) yn cynnwys ysgrifennu newydd, beirniadaeth, adolygiadau a sylwadau.

Mae adran liw newydd wedi caniatáu i'r cylchgrawn archwilio'r cysylltiadau rhwng delweddau a geiriau. Roedd rhifyn 128 yn cynnwys ffotograffau o waith haearn yr edrychwyd arnynt gan Meinir Pierce Jones gyda'r gof Delyth Roberts; safai cerddi Alan Llwyd ochr yn ochr â pheth o'r gelfyddyd a gafodd ei harddangos yn Eisteddfod Genedlaethol Abertawe yn rhifyn 129; ac yn rhifyn 130 dathlodd Ceridwen Lloyd-Morgan rai o artistiaid pwysicaf Cymru a fu'n rhan o arddangosfa ôl-weithredol o waith gan Grŵp 56 Cymru yn y Llyfrgell Genedlaethol. 

Cynhaliwyd tri digwyddiad lansio ar draws Cymru, gan ganiatáu i rai o'r cyfranwyr gyflwyno eu gwaith. Lansiwyd rhifyn yr haf yn y Babell Gelf a Chrefft yn yr Eisteddfod Genedlaethol yn Abertawe, gyda Gwyneth Glyn, Ann Dafis Keane, Annes Glynn, Dylan Iorwerth, Sian Owen a Cennard Davies. Lansiwyd rhifyn y gwanwyn fel rhan o Ŵyl Llên y Lli yng Nghanolfan Mileniwm Cymru gyda Dafydd Iwan a Tudur Hallam.

Yn y lansiad yn Oriel Bangor ym mis Rhagfyr cyhoeddodd John Rowlands enillydd cystadleuaeth stori fer Taliesin a noddwyd gan Boomerang. Roedd y gystadleuaeth yn rhan o ymrwymiad parhaus Taliesin i hyrwyddo a meithrin ffuglen newydd yn Gymraeg. Thema'r gystadleuaeth oedd 'Ac eto', teitl digon amwys i ysbrydoli sawl dehongliad creadigol gwahanol. Annes Glynn a enillodd y wobr gyntaf, a £500, am ei stori ‘Dewis, Dewis’. (Sonia Edwards a ddaeth yn ail a Mary Annes Payne yn drydydd). Cyhoeddwyd y stori fuddugol, ynghyd â beirniadaeth John Rowlands, yn rhifyn y gaeaf.

Gwasanaethau i Lenorion – Ysgoloriaethau 

Dyma'r bedwaredd flwyddyn i'r Academi ddyfarnu Ysgoloriaethau i Awduron yn dilyn trosglwyddo cyfrifoldebau oddi wrth Gyngor Celfyddydau Cymru. Yn 2006 ysgwyddodd Gwen Davies y gwaith o Gadeirio'r Panel Ysgoloriaethau. Ymunodd Kathryn Gray ag aelodau eraill y panel, Idris Reynolds, Catherine Fisher ac Amanda Hopkinson. Simon Rees o'r Society of Authors oedd ein sylwedydd annibynnol. Ystyriwyd 119 o geisiadau gan y panel a ddyfarnodd ysgoloriaethau wedyn i dri ar hugain o awduron, saith ohonynt yn awduron nas cyhoeddwyd eu gwaith o’r blaen. Roedd cronfa'r Ysgoloriaethau'n gyfanswm o £100,000. Dyfarnwyd ysgoloriaethau i: Grahame Davies, Belinda Bauer, Mark Jenkins, Romyanna K Thomas, Ivy Alvarez, Sheenagh Pugh, Kate O'Reilly, T James Jones, Mike Parker, Cynan Jones, Alexandra Claire, Matthew Francis, Tom Anderson, Francesca Rhydderch, Tim Casson, Christine James, Patrick Corcoran, Tessa Hadley, Angharad Tomos, Tudur Dylan Jones, Sian Melangell Dafydd, Michael Harvey, Rhys Hughes.
Meddai Gwen Davies, Cadeirydd Panel Ysgoloriaethau’r Academi: "Mae cydbwysedd da eleni rhwng cynnig seibiant i awduron sefydledig sydd eisoes wedi cyhoeddi gwaith ac sydd â llawer o heyrn yn y tân, a rhoi hwb i hyder a mwy o amlygrwydd i egin awduron. Dwy agwedd yn unig yw'r rhain ar y gwaith pwysig a wneir gan yr Ysgoloriaethau i Awduron."

Gwasanaethau i Awduron - Gwasanaeth Beirniadol i Awduron a Mentora 

Unwaith eto, bu'r gwasanaethau hyn sy'n cynnig sylwadau diduedd ar waith awduron yn boblogaidd dros ben a threfnwyd bod mwy o gyllid ar gael i ddiwallu'r galw sy'n parhau. Dyfarnwyd lleoedd mentora i bump o lenorion: Philip Tomkins, Vivien Kelly, Ian Sturrock, Fiona Padfield a Rachel Sprason. 

Gwasanaethau i Awduron 

Daliodd yr Academi ati i ymateb i ymholiadau ac i ddarparu gwybodaeth gyffredinol i awduron ar wefan yr Academi, sy'n cynnwys cyngor sy'n cael ei ddiweddaru'n rheolaidd ar agweddau ar grefft y llenor. Yn ddiweddar ychwanegwyd adrannau newydd i gwmpasu amddiffyn plant ac atebolrwydd cyhoeddus. 

Llyfr y Flwyddyn 2006 

Mae Gwobrau Llyfr y Flwyddyn Cymru'n mynd i'r gweithiau llenyddol gorau a gyhoeddwyd yn y flwyddyn galendr flaenorol. Am flynyddoedd lawer, Cyngor Celfyddydau Cymru a fu'n cyflwyno'r dyfarniad hwn o wobr yn y ddwy iaith am y llyfr gorau a ysgrifennwyd yn greadigol, hyd nes y trosglwyddwyd y cyfrifoldeb i'r Academi bedair blynedd yn ôl.

Mae'r Academi wedi'r datblygu’r Gwobrau, gan eu troi'n rhywbeth llawer mwy na gwobr ariannol syml i anrhydeddu'r awdur. Y llyfr a ysgrifennwyd orau (yn hytrach na'r un a werthodd orau neu sy'n edrych orau) yw’r dehongliad o ‘llyfr gorau’. Dehonglwyd ysgrifennu creadigol fel barddoniaeth, beirniadaeth a rhyddiaith greadigol (yn hytrach na llyfrau coginio, llyfrau chwaraeon, a llyfrau hanes pur). Chwiliwyd am gyhoeddusrwydd ac mae gwerthiant uwch wedi dilyn.

Yn 2004 dyfarnodd yr Academi ei gwobrau Llyfr y Flwyddyn Cymru cyntaf i Niall Griffiths a Jerry Hunter am eu llyfrau buddugol a gyhoeddwyd yn 2003. Yn 2005, yr enillwyr oedd Owen Sheers am The Dust Diaries (Faber, 2004) a Caryl Lewis am Martha, Jac a Sianco (Y Lolfa, 2004). Enillwyr Gwobrau Llyfr y Flwyddyn Cymru 2006, y llynedd, oedd Robert Minhinnick am To Babel and Back (Seren, 2005) a Rhys Evans am Gwynfor: Rhag Pob Brad (Y Lolfa, 2005) – y ddau'n cael siec am £10,000.

Eleni dyfernir gwobrau Llyfr y Flwyddyn Cymru 2007 ar 9 Gorffennaf 2007 mewn cinio llenyddol mawreddog yng Ngwesty'r Hilton, Caerdydd. Y panel beirniaid ar gyfer gwobr 2007 yw Carolyn Hitt, Katie Gramich a Patrick McGuinness (Saesneg) a John Rowlands, Elinor Jones a Gwion Hallam (Cymraeg). Bydd y ddau enillydd – un yn Gymraeg a'r llall yn Saesneg – yn cael £10,000 yr un. Bydd y pedwar awdur arall ar y rhestr fer – dau yn y ddwy iaith – i gyd yn cael £1,000. Unwaith eto gyda Gwobr 2007 bydd BBC Wales a BBC Radio Cymru yn cynnig tlws darllenwyr ychwanegol. Bydd gwrandawyr yn pleidleisio dros eu hoff lyfr o'r rhestrau hir a dyfernir dau dlws Gwobr Darllenwyr yn y seremoni ym mis Gorffennaf.

Rhan gyntaf y broses yw lansio Rhestr Hir Llyfr y Flwyddyn Cymru o ddeg llyfr ym mhob iaith, sy'n lleihau'n Rhestr Fer o dri llyfr yng Ngŵyl y Gelli. Ar gyfer 2007, yr awduron ar y Rhestr Fer Saesneg oedd: Christine Evans am Growth Rings (Seren, 2006), Lloyd Jones am Mr Cassini (Seren, 2006) a Jim Perrin am The Climbing Essays (The In Pinn, 2006). Yn Gymraeg: T. Robin Chapman am Un Bywyd o Blith Nifer (Gwasg Gomer, 2006), Gwen Pritchard Jones am Dygwyl Eneidiau (Gwasg Gwynedd, 2006) a Llwyd Owen am Ffydd Gobaith Cariad (Y Lolfa, 2006). 

Cefnogir ymgyrch restr hir y Wobr gan Gyngor Llyfrau Cymru a llyfrwerthwyr ledled Cymru.

Gwyddoniadur Cymru yr Academi 

Mae un o brosiectau cyhoeddi mwyaf arwyddocaol Cymru er 1588 yn awr ar fin cael ei gwblhau. Ac eithrio'r ychwanegiadau a'r cywiriadau arferol, mae'r ysgrifennu wedi ei wneud a dylai Gwyddoniadur Cymru yr Academi gael ei gyhoeddi ganol hydref 2007. Cynllunnir lansiadau ar gyfer Tachwedd 2007 yn Aberystwyth, Bangor, Abertawe a Chaerdydd i adlewyrchu canolfannau daearyddol ein golygyddion: John Davies, Menna Baines, Peredur Lynch a Nigel Jenkins. Bydd rhagor o ddigwyddiadau hyrwyddo yn gysylltiedig â dyfodiad y Gwyddoniadur yn ystod y flwyddyn sydd i ddod. Yn llawn lluniau ac yn 1,200 o dudalennau o hyd, dyma fydd y cyhoeddiad mwyaf uchelgeisiol yng Nghymru ers cyhoeddi'r Beibl. Cyhoeddir y Gwyddoniadur yn y ddwy iaith yr un pryd gan Wasg Prifysgol Cymru. 

Noddwyd a chefnogwyd y prosiect o'r dechrau gan Gyngor Celfyddydau Cymru trwy Gronfa'r Loteri.

Hyrwyddo a Marchnata 

Mae'r Academi'n dal i ddibynnu'n drwm ar dechnoleg newydd ar gyfer marchnata. Caiff gwybodaeth am ddigwyddiadau a gweithgareddau llenyddol ar draws Cymru ei chrynhoi ar wefan yr Academi a dosberthir yr uchafbwyntiau yn rheolaidd trwy e-gylchlythyr. Gall defnyddwyr danysgrifio i'r cylchlythyr (ac yn wir ddad-danysgrifio) ar lein. Mae'r Academi yn dal i gyhoeddi gorolwg cynhwysfawr o weithgareddau llenyddol yng Nghymru gan gynnwys gwybodaeth am ddigwyddiadau a gweithgareddau ynghyd â chyfleoedd i awduron yn ei chylchgrawn gwybodaeth copi caled, A470. 

Ar gyfer digwyddiadau pwysig fel Llyfr y Flwyddyn a Gŵyl Llên y Lli bydd yr Academi yn cyflogi arbenigwyr Cysylltiadau Cyhoeddus annibynnol. 

Mae marchnata'n ganolog i lwyddiant gweithgareddau llenyddol ac mae'r Academi'n dal i fireinio ei gwaith casglu gwybodaeth a'i chronfeydd data o gysylltiadau.

Llenyddiaeth a Gofal Iechyd 

Mae swyddogaeth datblygu llenyddiaeth yr Academi yn galluogi ymarferwyr mewn amrediad o arbenigeddau i ddod ag ysgrifennu creadigol i mewn i'w harferion proffesiynol eu hunain. Bydd arbenigwyr ym maes eang gofal iechyd yn aml yn defnyddio llenyddiaeth nid yn union er ei mwyn ei hun ond fel cyfrwng i gyrraedd nod. Efallai mai hunanfynegiant fydd y nod hwnnw, neu wynebu ellyllon, llorio ysbrydion, neu gofnodi problemau hynod a all fod yn rhai personol dwys, ond nad ydynt o anghenraid yn rhai cyffredin i bawb. 

Bu'r llenor Tan Morgan, er enghraifft, yn gweithio yn Hafal ym Mae Colwyn gyda grŵp o glientiaid â diffyg hunan-barch ynghyd ag anawsterau eraill. Anogodd y grŵp i ysgrifennu ac yn y pen draw i ddarllen eu gwaith mewn digwyddiad cyhoeddus. Bu Kit Loring yn gweithio yng Nghlinig Brynmair i Gofal Celf. Roedd rhan o'i adroddiad yn nodi bod y ffordd yr oedd y cyfranogwyr yn derbyn ei gilydd heb farnu'r naill a'r llall yn gatalydd i berfformio gwaith hyfryd, dilys ac onest. Mae Graham Hartill yn un o brif ladmeryddion y grefft o ysgrifennu gyda grwpiau agored i niwed a than anfantais. Bu'n gweithio gyda grŵp bychan yng Nghaerffili yr oedd ei aelodau – y rhan fwyaf ohonynt yn anabl - wedi mynegi diddordeb mewn ysgrifennu creadigol. Yn ddiweddarach gwnaeth y bardd lleol, John Davies ragor o waith gyda'r un grŵp. Unwaith eto, roedd cymryd y cam mawr a brawychus o ysgrifennu i ddarllen yn gyhoeddus yn un o nodweddion y prosiect. 

Daliodd Briony Goffin i gynnig ei chyfres o sesiynau ysgrifennu creadigol yn Ysbyty Dydd Tegfan yng Nghaerdydd. Mae Briony hefyd yn gweithio ar brosiect Ysbyty'r Eglwys Newydd a ddisgrifir yn llawn mewn rhan arall o'r adroddiad. Bu Fiona Collins yn gweithio gyda Grŵp Addysg Gartref Froncysyllte: nododd fod y plant yn ymgolli yn y sesiynau ac yn dal i siarad amdanyn nhw am wythnosau. Mae gan bob un ohonynt gymhorthion cof y maent yn eu cynhyrchu yn y sesiynau, ac y bydd y prosiect wedyn yn eu defnyddio gartref gyda'r plentyn i wneud gwaith dilynol.

Yng ngorllewin Cymru bu Anita Flowers yn gweithio gyda phlant yng Nghanolfan Ddysgu'r Priordy ac mae hefyd wedi gweithio gyda grwpiau Mind yn Sir Benfro.

Mae’r Academi ar hyn o bryd wrthi'n trafod cyfres sensitif o weithdai gyda’r Grŵp Cymorth i Fenywod yn y Rhyl.

Er nad oes gan yr Academi arbenigedd ymhlith ei staff yn y meysydd y cyfeirir atynt uchod, mae nifer o awduron yn arbenigwyr yn y maes ac mae meddwl agored llawer o weithwyr gofal iechyd proffesiynol yn galluogi'r Academi i fynd ag ysgrifennu creadigol i rai o ystafelloedd angof Cymru. 

Hyfforddiant 

Mae prosiectau hyfforddi sy'n cael eu rhedeg gan yr Academi yn cwmpasu cyfleoedd i ddatblygu staff yn fewnol yn ogystal â digwyddiadau cyhoeddus i helpu awduron â gwahanol agweddau ar y byd llenyddol. 

Mae'r Academi yn ceisio gwneud yn siŵr bod ei staff, gan gynnwys staff newydd, yn ymwybodol o arferion da a datblygiadau newydd ym meysydd Iechyd a Diogelwch (gan gynnwys Cymorth Cyntaf a materion personél), TG a'r defnydd effeithiol o dechnoleg gyfoes, gweithdrefnau ariannol a gweinyddu'r celfyddydau'n gyffredinol gan gynnwys marchnata. Diben hyfforddi staff yw cynnal a gwella'r ffordd y mae'r Academi yn cyflwyno gwasanaethau a darparu datblygiad proffesiynol parhaus i staff.

I lenorion ac i aelodau o'r cyhoedd, mae'r Academi’n cynnig cyfleoedd i fynychu gweithdai ysgrifennu gyda llenorion profiadol y cyhoeddwyd eu gwaith yn ogystal â seminarau a darlithoedd yn ymwneud â materion fel hawlfraint, cyhoeddi ar lein, argraffu yn ôl y galw, ysgrifennu a gofal iechyd, ac ysgrifennu ar gyfer ieuenctid anfoddog a chyda nhw. Roedd digwyddiad Readers and Writers Day yr Academi yng Nghanolfan Dylan Thomas ym mis Hydref yn cynnwys cyfraniadau gan ymarferwyr blaenllaw fel Francesca Kay, Graham Hartill, Leon Charles, Anita Flowers, Tony Frazer a Louise Richards sydd ar hyn o bryd yn ddarllenydd preswyl mewn pum carchar yng Nghymru.

Mae cyfres yr Academi, Mountains and Islands yn cynnig cyfle blynyddol i encilio rhag y byd a'i helbulon am wyth awr a deugain a chanolbwyntio'n llwyr ar ysgrifennu a siarad am ysgrifennu. Gosodwyd y cywair yng Nghapel-y-ffin; eleni, Maenorbŷr oedd y lleoliad gyda Robert Nisbet; a'r tro nesaf Llwyn-y-celyn ym Mannau Brycheiniog fydd y lloches.

Mae rhaglen gyffredinol yr Academi o ddarpariaeth uniongyrchol – a amlinellir yn fanwl mewn man arall – yn cwmpasu llawer agwedd arall ar y diwydiant ysgrifennu creadigol ar wahân i arddangos yr enghreifftiau gorau o'r gelfyddyd ei hun.

Fel partner, mae'r Academi bellach wedi ymuno â Literature Training, cydgysylltydd hyfforddiant y DU ar gyfer y byd llenyddol.

Polisi Arian Wrth Gefn 

Mae'n bolisi gan yr Academi
 i geisio cadw cronfeydd digyfyngiad, sef arian rhydd wrth gefn y Gymdeithas, ar lefel sy'n gyfwerth ag oddeutu chwe mis o wariant digyfyngiad. Mae hyn yn darparu digon o arian i dalu costau rheoli a gweinyddu ynghyd â chostau cefnogi, ac i ymateb i geisiadau brys am gymorth i brosiectau a chymorth arall a ddaw o bryd i'w gilydd. 

Nesaf – 2007-2008

Mae swyddogaeth yr Academi fel Asiantaeth Hyrwyddo Llenyddiaeth Cymru yn allweddol i iechyd llenyddol y wlad. Disgwylir i weithgaredd ar gyfer 2007-2008 ddal i dyfu ar y raddfa a ragwelwyd yn adroddiadau blynyddol yr Academi. Mae nifer o ddatblygiadau technolegol ym myd cyhoeddi (costau is yr uned, argraffiadau byr economaidd, cynhyrchu hygyrch), ynghyd â mwy o alw am lenorion a llenyddiaeth o du'r sectorau addysg, gwasanaethau iechyd a chymdeithasol, wedi cyd-daro er budd awduron Cymru. Ni fu'r cyfle i gymryd rhan erioed o'r blaen mor llawn ac mor eang yn hanes llenyddiaeth yn ein gwlad. Mae lefel cynhyrchu llyfrau Cymru yn uwch nag erioed o'r blaen, gan adlewyrchu'r sefyllfa yn y DU yn gyfan. Mae rhestrau'r Academi o lenorion Cymru (a nifer yr aelodau llawn o'r Academi ei hun) yn uwch nag erioed o'r blaen. Ac eto, mae mwy o alw nag y gellir ei gyflenwi. Ni wireddwyd y syniad a fodolai yn y cyfnod wedi'r Rhyfel y byddai ysgrifennu a darllen yn mynd i ddifancoll oherwydd gormes teledu.

Mae ymateb yr Academi yn ddeublyg: darparu cymorth ariannol a, phan fo mwy o alw nag o gyflenwad ariannol, neu lle bo asiantaethau eraill yn ymwneud â phrosiectau, cydgysylltu, hyrwyddo a chyfarwyddo. 

Hyn a hyn o arian sydd gan yr Academi. Ni fu'r cyllid a ddyrannwyd i'n dau brif gynllun – Awduron ar Daith ac Ysgoloriaethau - yn ddigon yn wyneb y galw er pan drosglwyddwyd y cynlluniau oddi wrth CCC. Mae'r naill Gadeirydd i'r Panel Ysgoloriaethau ar ôl y llall yn dal i bwysleisio y gellid dyfarnu mwy na dwywaith y nifer o ysgoloriaethau a ddyfernir gan yr Academi pe bai adnoddau ar gael. Mae cyllidebau Awduron ar Daith yn mynd yn hesb yn rheolaidd ym mis Ionawr. Pe bai'r cynllun yn cael ei hyrwyddo mewn unrhyw ffordd arwyddocaol byddai'r cyllidebau'n cael eu dihysbyddu hyd yn oed ynghynt. 

Yn ystod 2007-2008 bydd yr Academi'n dal i bwyso ar CCC ac ar Lywodraeth Cynulliad Cymru i gynyddu'r arian a neilltuir ganddynt ar gyfer y ddau gynllun hyn. 

Mae'r gwir gyfraddau a delir i awduron yn dal ar lefelau a fyddai'n fwy priodol i'r 1980au nag i heddiw. Ni fu modd i'r Academi gynyddu'r taliadau nodweddiadol i awduron sy'n gweithio mewn ysgolion er pan drosglwyddwyd y cynllun Awduron ar Daith yn 1999. Mae'r cyfraddau cydnabyddiaeth sydd ar gael i awduron mewn mannau eraill yn y sector hefyd yn isel, ac yn aml mae'r lefelau'n is o lawer na'r hyn sydd ar gael ar draws y ffin yn Lloegr. Bydd yr Academi'n parhau i bwyso ar i gyllidwyr neilltuo adnoddau a allai gynyddu'r cyfraddau hyn. Mae sefydlu dosbarth gwirioneddol broffesiynol o awduron yng Nghymru yn hanfodol i'n diwylliant. Yn wyneb y lleihad a ddisgwylir yn yr adnoddau cyhoeddus dros y blynyddoedd sy'n arwain at Gemau Olympaidd Llundain, bydd hyn yn anodd.

Mewn perthynas â'i swyddogaeth fel hysbysebwr, a hyrwyddwr gweithgareddau llenyddol ar draws Cymru, bydd yr Academi’n ceisio cydgysylltu darpariaeth ymhlith y grŵp mwy o ddarparwyr (awdurdodau lleol, gwyliau, cyhoeddwyr, sefydliadau eraill). Mae'n bwysig osgoi dyblygu, sicrhau darpariaeth wastad o weithgaredd a sicrhau bod y cyfle i fwynhau llenyddiaeth fel cyfranogwr ac fel cynulleidfa ar gael yn rhwydd i bawb. 

Ar gyfer 2007-2008, yn ychwanegol at ei rhaglen arferol, bydd yr Academi hefyd yn gwneud y canlynol:

· Lansio Gwyddoniadur Cymru ym mis Tachwedd a pharhau'r diddordeb â chyfres o ddigwyddiadau hyrwyddo ledled Cymru.

· Lansio Cystadleuaeth Farddoniaeth Ryngwladol Caerdydd gyda'r Beirniaid U.A. Fanthorpe and Jo Shapcott. 

· Dewis enillydd Cystadleuaeth Stori Fer Rhys Davies gyda'r beirniaid Catherine Fisher, Tessa Hadley a Meic Stephens. 

· Ehangu ein cyfres o ddigwyddiadau cyfranogol ar gyfer awduron nas cyhoeddwyd eu gwaith.

· Cynorthwyo Tŷ Newydd gyda'i ŵyl lenyddiaeth flynyddol ym mis Mehefin, 2007

· Cydweithio â'r Writers Guild, cangen Cymru ar gynhadledd ar y cyd i'w chynnal yn Belfast yng ngwanwyn 2008.

· Rhedeg rhaglen gynhwysfawr o ddigwyddiadau yn yr Eisteddfod Genedlaethol yn yr Wyddgrug.

· Penodi Swyddog Datblygu Llenyddiaeth y Cymoedd ar ran consortiwm o saith o awdurdodau lleol De Cymru. 

· Ail-lansio gwefan yr Academi, gyda llu o ddatblygiadau (Gorffennaf 2007) ac ymestyn hyn i gynnwys ffeiliau sain (gwanwyn 2008) 

· Hyrwyddo gyda BBC Radio 4 rowndiau rhagarweiniol y cystadlaethau barddoniaeth radio.

· Gweithio gyda'r Gymdeithas Farddoniaeth (Llundain), Llyfrgell Farddoniaeth yr Alban (Caeredin) a Chanolfan Heaney (Belfast) i gynhyrchu pecyn barddoniaeth ar gyfer y DU yn gyfan a thaith ddelfrydol ledled y DU gyda beirdd o Gymru, Lloegr, yr Alban a Gogledd Iwerddon. 

· Darparu rhaglen lenyddol ar gyfer gŵyl gerddoriaeth y Green Man.

· Gweithio gyda sefydliadau sy'n bartneriaid (CCC, Cyngor Llyfrau Cymru a Llywodraeth Cynulliad Cymru) i gael mwy o amlygrwydd yng Ngŵyl y Gelli (Mai, 2007) ac i gydgysylltu cynnydd yn nifer y digwyddiadau Cymreig.

· Cynnal cyfres o ddigwyddiadau Arddangos yn tynnu sylw at waith cyfranogwyr newydd y cynllun Awduron ar Daith neu gyfranogwyr nas defnyddir yn aml.

· Cynnal rowndiau rhagarweiniol Gwobr John Tripp am Farddoniaeth Lafar ar draws Cymru. 

· Gweithio gyda Diversions, Cwmni Dawns Cymru, i ddarparu elfen lenyddol ar gyfer eu prosiect Departure Terminal yn archwilio metafywyd. 

· Ceisio cyllid oddi wrth Plant mewn Angen ac ymddiriedolaethau ac elusennau eraill i ariannu gwaith yr Academi ymhlith y difreintiedig a’r rhai agored i niwed ac â phlant nad yw'r Gymraeg na'r Saesneg yn iaith gyntaf iddynt.

· Gweithio gyda'r Asiantaeth Sgiliau Sylfaenol ar eu prosiect adrodd straeon fel rhan o'u hymgyrch Darllen Geiriau Filiwn yng Nghymru. 

· Gweithio gyda llenorion anabl i lansio Hidden Dragons gyda'r actor blaenllaw Nabil Shaban. Sefydlu grŵp ysgrifennu i awduron ag anghenion logistaidd arbennig.

· Ychwanegu at y Sgwadiau Sgwennu â chefnogaeth Trenau Arriva Cymru.

· Cynnal encil Mountains & Islands i awduron yn Llwyn-y-celyn ym Mannau Brycheiniog.

· Cymryd rhan yn nathliadau Roald Dahl ym mis Medi 2007.

· Rheoli digwyddiad ar gyfer Taliesin sy'n dod â golygyddion ddoe a heddiw a chyfranwyr enwog at ei gilydd.

· Datblygu pellach ar y prosiect gefeillio awduron rhwng Galeri yng Nghaernarfon a Chanolfan Mileniwm Cymru yng Nghaerdydd.

· Gweithio gydag Opera Cenedlaethol Cymru ar sgyrsiau ag awduron a gweithdai ysgrifennu caneuon fel rhan o'u Tŷ Agored ym mis Mai 2007.

· Trefnu gweithdai rap Breakin’ the Bay gyda Chanolfan Mileniwm Cymru ym mis Mehefin 2007.

· Bod yn bartner i'r sefydliad Prydeinig Literaturetraining yn y gwaith o ddatblygu cyfleoedd hyfforddi newydd i awduron Cymru. 

· Gweithio gyda'r New Welsh Review i sefydlu rhaglen o Lansiadau i rifynnau a gwaith cydweithredol fel bod y ddau sefydliad yn gallu cyrraedd ymhellach.

· Gweithio gyda Chelfyddydau Rhyngwladol Cymru a'r Cyngor Prydeinig ar ŵyl ryngwladol y llais, Power in the Voice, gan roi cyfle i blant ysgol berfformio ochr yn ochr ag artistiaid rhyngwladol enwog yn neheudir Affrica yn 2008.

· Gweithio gyda Llyfrau Parthian i hyrwyddo cyfres Llyfrgell Cymru o ailargraffiadau a blodeugerddi.

· Cefnogi sefydlu siop lyfrau lenyddol a diwylliannol yng Nghanolfan Mileniwm Cymru.

2008-2009

Yn ogystal â rhaglen reolaidd a llawn iawn yr Academi, mae gan y Gymdeithas nifer o nodau ar gyfer 2008-2009. Dylai'r grŵp cyntaf a restrir isod ar y cyfan fod yn bosibl gyda'r adnoddau presennol. I wireddu'r ail grŵp bydd angen cymorth o rywle arall. 

· Cynrychioli buddiannau llenorion wrth ymwneud â'r sectorau cyhoeddi a darlledu.

· Ymwneud â llenorion y tu allan i feysydd diddordeb traddodiadol yr Academi gan gynnwys chwedleuwyr, dramodwyr, newyddiadurwyr ac awduron plant.

· Cynyddu'r cyswllt â llenorion ac ysgrifennu yn y rhanbarthau hynny yng Nghymru lle mae'r ymateb ar ei isaf ar hyn o bryd.

· Cynyddu'r cysylltiad â llenyddiaeth ymhlith pobl ddifreintiedig.

· Cynyddu cydnabyddiaeth yn fyd-eang i lenyddiaeth ac etifeddiaeth lenyddol Cymru trwy deithio rhyngwladol, trwy ddyfarnu gwobr uwch ei gwerth yng Nghystadleuaeth Llyfr y Flwyddyn Cymru. 

· Cynyddu'r cymorth i waith ein prif bartneriaid, sef Canolfan Dylan Thomas yn Abertawe a Chanolfan Ysgrifennu Tŷ Newydd yn Llanystumdwy. 

· Gweithio gyda Chymdeithasau Cymraeg Lerpwl ac eraill ar elfen lenyddol Gymreig i flwyddyn Prifddinas Diwylliant Lerpwl (2008)

· Rheoli cynhadledd lenyddol yn Saesneg.

· Ceisio cyllid newydd i Ŵyl Llên y Lli fwy.

· Ychwanegu at brosiect y Bardd Cenedlaethol. 

· Adolygu gwaith prosiect Datblygu Llenyddol y Cymoedd a datblygu prosiectau tebyg mewn rhannau eraill o Gymru.

· Datblygu preswylfa lenyddol prosiect datblygu tir llwyd Llan-wern.

· Cydweithredu â phreswylwyr eraill Canolfan Mileniwm Cymru ar brosiect ar gyfer Eisteddfod yr Urdd 2009.

· Parhau i ychwanegu at elfen Gymreig Gŵyl Lenyddiaeth y Gelli.

· Cyfrannu at y rhaglen ddiwylliannol ar gyfer Gemau Olympaidd 2012.
· Cynnal ysgol undydd Gymraeg.

· Datblygu cyfleusterau Canolfan Glyn Jones a mynediad iddi. 

***********

· Archwilio a hyrwyddo'r syniad o lwybrau llenyddol fel elfen mewn twristiaeth ddiwylliannol.

· Ymgysylltu ag ieithoedd newydd – gan nodi ymwneud brwdfrydig Swindon â'i chymuned Bwylaidd newydd, bydd yr Academi yn chwilio am ffyrdd o ddarparu cyfleoedd iaith gyntaf ac ail iaith mewn Wrdw, Pwyleg, Somaleg, Bengaleg, Arabeg ac ieithoedd eraill a siaredir gan ddinesyddion newydd Cymru. Mae hyn yn cadarnhau barn yr Academi bod llenyddiaeth – a'r celfyddydau yn gyffredinol – yn rhan o ymagwedd gyfannol at wasanaeth cymunedol, ac mai'r ffordd orau o ymdrin â nhw yw trwy gyfrwng amrywiaeth o asiantaethau sy'n gweithio ochr yn ochr yn hytrach na fesul un ac ar wahân. 

· Trefnu bod hyfforddiant ar gael i awduron a hoffai weithio mewn meysydd newydd ac yn arbennig i'r rhai a hoffai weithio yn y sector iechyd neu gyda grwpiau difreintiedig yn economaidd, grwpiau lleiafrifol neu grwpiau bregus.

· Penodi Swyddog Marchnata i'r Academi i sicrhau bod llenyddiaeth yn treiddio ymhellach i holl gymunedau Cymru.

· Cynyddu cyswllt â llenorion ac ysgrifennu ymhlith pobl ifanc trwy ddatblygu ein cynlluniau, ein Sgwadiau Sgwennu ac, os gellir trefnu bod cyllid ar gael, penodi swyddog llenyddiaeth â chyfrifoldeb penodol am bobl ifanc. 

· Hwyluso cyswllt ag ysgrifennu ymhlith cymunedau ethnig Cymru trwy benodi Gweithiwr Maes Cymunedau Ethnig.

· Cynyddu'r gydnabyddiaeth i awduron a phroffesiynoli'r sector trwy gynyddu'r adnoddau a neilltuir yn benodol ar gyfer y ffioedd a gynigir i lenorion o dan ein cynllun Awduron ar Daith a thrwy'r gronfa Ysgoloriaethau. 

· Chwilio am gyllid penodol i adfywio ac ehangu prosiect yr Academi, Cerdd Fawr Caerdydd. 
2009-2010

Yn y cynllun tair-blynedd a ragwelir gan yr adroddiad hwn dylai'r Academi, erbyn 2010, fod yn sefydliad mwy nag yw yn 2007. Bydd yn ceisio adolygu'r ffordd y mae'n ymwneud â darllenwyr a llenorion ar draws Cymru er mwyn sicrhau bod y cynllun hyd yma wedi rhoi gwerth am arian a'i fod yn darparu'r hyn y mae ar ddefnyddwyr ei angen.

· Bydd yr Academi'n edrych fwyfwy tuag at lywodraeth leol er mwyn cael partneriaethau a chefnogaeth.

· Bydd yr Academi yn adolygu ei hagwedd at gyllid sector preifat a bydd yn mynd ati i weithio ar raglen o godi arian newydd.

· Bydd cynigion yr Academi (a'i chyfraniad i flaengynllun CCC) o ran cynnydd yn y ffioedd sydd ar gael i lenorion wedi dechrau dwyn ffrwyth. 

· Ar y cyd ag asiantaethau eraill bydd yr Academi'n datblygu cofnod/adnodd sain a fideo cynhwysfawr ar lein o lenorion Cymru.

· Bydd digido ac adolygu Gwyddoniadur Cymru'r Academi yn dechrau.

· Bydd cynigion i gael gŵyl Lenyddiaeth Plant yng Nghymru yn cael eu symud ymlaen.

· Gan barhau â'r rhaglen o ddarpariaeth uniongyrchol, bydd yr Academi yn trefnu cynhadledd lenyddol Gymraeg ac ysgol undydd lenyddol yn Saesneg. 

Staff ac aelodau o bwyllgorau 

Peter Finch, Prif Weithredwr

Lleucu Siencyn, Dirprwy (absenoldeb mamolaeth o Chwefror 2007) 

Elinor Robson, Swyddog Llenyddiaeth Canolfan Mileniwm Cymru (Rheolwr Gweinyddol o Chwefror 2007) 

R T Mole, Swyddog Prosiectau 

Mererid Haf Griffiths, Swyddog Llenyddiaeth (tan 9 Chwefror 2007) 

Sian Teleri Davies, Swyddog Llenyddiaeth (o 22 Ionawr 2007) 

Hollie Aldridge, Swyddog Llenyddiaeth 

Petra Bennett, Swyddog Llenyddiaeth 

James Bird, Swyddog Gweinyddol (tan 20 Hydref 2006) 

Tristan Williams, Swyddog Gweinyddol (tan 15 Rhagfyr 2006) 

Alys Rook, Swyddog Gweinyddol (o 19 Chwefror 2007) 

Elin Williams, Cynorthwyydd Personol i'r Prif Weithredwr 

Bronwen Price, Cynorthwyydd Gweinyddol (rhan-amser) 

Mary Cassar, Swyddog Cyfrifon (rhan-amser) 

Ciron Gruffydd, Swyddog Llenyddiaeth Canolfan Mileniwm Cymru (contract tymor byr o 3 Ionawr 2007) 

Olwen Dafydd, Gweithiwr Maes Gogledd Cymru 

Gwen Lasarus James, Hyrwyddwr Llenyddiaeth Gwynedd 

Aelodau o Fwrdd Rheoli'r Academi ar 31ain Mawrth, 2007 

John Pikoulis (Cyd-gadeirydd)

Harri Pritchard Jones (Cyd-gadeirydd)

Phil Carradice (Adran Saesneg yr Academi) 

Gareth Miles (Adran Gymraeg yr Academi)

Sally Baker (Tŷ Newydd)

Ned Thomas (Mercator)

John Osmond (Y Sefydliad Materion Cymreig) tan 2006

David Woolley (Canolfan Dylan Thomas)

Hedd ap Emlyn (enwebai CLILC)

Sian Jones (enwebai CLILC) tan 2006 

Mian Majeed (Bazm-e-Adab) 

Grahame Davies (BBC), o 2006 

Hazel Walford Davies, o 2006 

David Newland (CCC) yn rhinwedd ei swydd 

Aelodau o is-bwyllgor Aelodau'r Academi ar 31ain Mawrth, 2007 

Catherine Merriman (Cyd-gadeirydd) 

Tony Brown (ymddiswyddodd 2006)

Gillian Clarke

Ifor Thomas (cyfetholedig)

Ann Drysdale

Diana Griffiths (o 2006)

Cary Archard (o 2006)

Rocet Arwel Jones (Cyd-gadeirydd)

Ceri Wyn Jones (ymddiswyddodd 2006)

Elinor Wyn Reynolds

Damian Walford Davies 

Dafydd John Pritchard (o 2006)

Aled Lewis Evans (o 2006)

Luned Emyr (o 2006)

Aelodau o Banel Ysgoloriaethau'r Academi ar 31ain Mawrth, 2007

Gwen Davies (Cadeirydd)

Idris Reynolds

Catherine Fisher

Amanda Hopkinson 

Kathryn Gray 

Beirniaid Llyfr y Flwyddyn yr Academi 2006-2007

Patrick McGuinness

Katie Gramich

Carolyn Hitt

John Rowlands

Gwion Hallam

Elinor Jones

Cyfrifwyr ac Archwilydd yr Academi 

Susan J. Arthur & Company Cyf 

28/06/2007

	Gweithgarwch Llenyddol yr Academi - 2006-2007
	
	
	
	
	

	ardal awdurdod lleol 
	nifer y digwyddiadau yn Saesneg
	nifer y digwyddiadau yn Gymraeg
	cyfanswm nifer y digwyddiadau
	cost digwyddiadau yn Saesneg
	cost digwyddiadau yn Gymraeg
	cyfanswm gwariant yr Academi 
	amcangyfrif o gyfanswm cost digwyddiadau
	nifer y digwyddiadau fel %
	cost digwyddiadau fel %

	
	
	
	
	
	
	
	
	
	

	Blaenau Gwent 
	19
	0
	19
	2,362
	0
	2,362
	3,828
	1%
	1%

	Pen-y-bont ar Ogwr
	14
	1
	15
	3,115
	215
	3,330
	5,396
	1%
	1%

	Caerffili
	30
	11
	41
	3,751
	7,763
	11,514
	18,658
	3%
	4%

	Caerfyrddin
	34
	46
	80
	17,580
	5,402
	22,982
	37,242
	4%
	7%

	Caerdydd
	116
	63
	179
	59,201
	23,307
	82,508
	133,705
	12%
	26%

	Ceredigion 
	22
	43
	65
	3,547
	3,713
	7,260
	11,765
	4%
	2%

	Conwy
	22
	50
	72
	2,452
	4,770
	7,222
	11,703
	5%
	2%

	Dinbych
	27
	32
	59
	5,564
	4,432
	9,996
	16,199
	4%
	3%

	Y Fflint
	8
	23
	31
	2,476
	5,505
	7,981
	12,933
	2%
	3%

	Gwynedd
	51
	285
	336
	16,212
	36,249
	52,461
	85,013
	23%
	17%

	Merthyr Tudful 
	22
	2
	24
	2,030
	203
	2,233
	3,619
	2%
	1%

	Sir Fynwy 
	21
	0
	21
	1,915
	0
	1,915
	3,103
	1%
	1%

	Castell-nedd Port Talbot 
	24
	4
	28
	2,320
	255
	2,575
	4,173
	2%
	1%

	Casnewydd
	27
	1
	28
	4,595
	50
	4,645
	7,527
	2%
	1%

	Sir Benfro 
	37
	14
	51
	3,190
	2,355
	5,545
	8,986
	2%
	2%

	Powys
	107
	43
	150
	25,788
	5,164
	30,952
	50,158
	10%
	10%

	RhCT
	41
	5
	46
	12,225
	630
	12,855
	20,832
	3%
	4%

	Abertawe 
	91
	42
	133
	9,662
	8,151
	17,813
	28,866
	9%
	6%

	Tor-faen
	18
	1
	19
	2,149
	165
	2,314
	3,750
	1%
	1%

	Bro Morgannwg 
	23
	3
	26
	9,805
	440
	10,245
	16,602
	2%
	3%

	Wrecsam
	12
	12
	24
	4,309
	2,589
	6,898
	11,178
	2%
	2%

	Ynys Môn
	12
	56
	68
	5,278
	4,042
	9,320
	15,103
	5%
	3%

	Y tu allan i Gymru
	0
	12
	12
	0
	392
	392
	635
	1%
	0%

	
	778
	749
	1527
	£199,526
	£115,792
	£315,318
	£510,974
	
	

	Cyfanswm
	51%
	49%
	100%
	63%
	37%
	100%
	
	100%
	100%

	
	
	
	
	
	
	
	
	
	

	
	
	
	
	
	
	
	
	
	

	rhanbarth 
	
	
	
	
	
	
	
	
	

	
	
	
	
	
	
	
	
	
	

	De Cymru
	331
	87
	418
	101,148
	32,773
	133,921
	217,019
	27%
	42%

	Gogledd Cymru
	132
	458
	590
	36,291
	57,587
	93,878
	152,130
	39%
	30%

	Gorllewin Cymru
	315
	192
	507
	62,087
	25,040
	87,127
	141,190
	33%
	28%

	Y tu allan i Gymru
	0
	12
	12
	0
	392
	392
	635
	1%
	0%

	
	
	
	
	
	
	
	
	
	

	Cyfanswm
	778
	749
	1527
	£199,526
	£115,792
	£315,318
	£510,974
	100%
	100%


� Fel elusen gofrestredig mae'r Academi'n ddarostyngedig i argymhellion cyfrifyddu'r Comisiwn Elusennau.

